
NASKHAH PERCUMA

DALAM satu majlis yang dianggap bersejarah, Ketua Menteri Datuk Seri Utama 
Sulaiman Md Ali akan melancarkan Melaka Waterfront Economic 

Zone (M-WEZ) pada 8 April 2021. Ini membuka lembaran baharu kepada  
pembangunan negeri Melaka. Zon ekonomi pesisir pantai ini dijangka akan menarik 

 RM100 bilion pelaburan dan menawarkan lebih 10,000 peluang pekerjaan.

AYER KEROH - Koridor ekonomi 
baharu berimpak tinggi, Melaka 
Waterfront Economic Zone (M-
WEZ) menjadi koridor pertama di 
pesisir pantai Selat Melaka sekali gus 
menjadi potensi pelaburan yang 
baik di laluan maritim antara tersi-
buk di dunia itu.  
         Ketua Pegawai Eksekutif M-
WEZ, Mohd Yusof Abu Bakar ber-
kata, koridor berkeluasan 10,117 
hektar (25,000 ekar) sepanjang 33 
kilometer pesisir pantai dari Tan-
jung Kling hingga ke Telok Mas itu 
membabitkan kawasan pembang-
unan tambak laut seluas 6,070 hek-
tar (15,000 ekar). 
         Jika dibuat perbandingan, ka-
wasan 6,070 hektar yang akan di-
bangunkan dengan lima zon utama 
itu adalah lebih besar daripada saiz 
Putrajaya seluas 4,931 hektar yang 
turut menjadi pusat pentadbiran Ke-
rajaan Persekutuan. 

         Menurut Mohd Yusof, lima zon 
utama M-WEZ adalah Melaka Har-
bourfront, Smart Logistic Nucleus, 
Digital Satellite Township, Central 
Eco Business Park dan Trade Nu-
cleus New Township yang mana 
kelima-lima zon mempunyai kom-
ponen tersendiri dengan fungsi yang 
saling berkaitan. 
         "Berbanding koridor ekonomi 
lain di negara ini, M-WEZ adalah 
satu-satunya koridor yang terletak di 
laluan Selat Melaka dengan kelebi-
han pesisir pantai yang menjadi po-
tensi pelaburan amat baik kepada 
para pelabur. 
         "Berada di kedudukan Selat 
Melaka iaitu salah satu laluan mari-
tim tersibuk di dunia yang menyak-
sikan kira-kira 100,000 kapal 
melalui selat setiap tahun, tentulah 
itu menjadi kelebihan besar buat 
koridor ekonomi berimpak tinggi 
ini," katanya. 

         Apabila siap kelak, Melaka Ha-
bourfront dijangka akan memp-
unyai pelabuhan, pusat 
perdagangan dan loji hidro, hub 
kontena dan kargo serta zon perin-
dustrian bebas Smart Logistic Nu-
cleus, mempunyai hub logistik, 
pejabat pengurusan kontena dan 
kargo, institusi dan kemudahan ma-
syarakat serta kawasan rekreasi ko-
mersial. 
         Bagi zon Digital Satellite Town-
ship dan Central Eco Business Park 
pula akan ditempatkan menara M-
WEZ, hotel dan pejabat, perumahan 
dan penginapan, Pulau Upeh yang 
akan dijadikan sebagai pulau per-
anginan, jeti marina, zon perdagan-
gan bebas, Kompleks Kuarantin, 
Kastam dan Imigresen (CIQ), M-
WEZ Harbourfront, hub membeli 
belah dan hub pembangunan ber-
campur. 
         Trade Nucleus New Township 

pula di-
j a n g k a 
akan dileng-
kapi sebahagian lagi hub pembang-
unan bercampur, aktiviti maritim, 
pusat pembangunan dan penyelidi-
kan, perkhidmatan kapal ke kapal, 
gudang penyimpanan biodiesel. 
         Mengulas lanjut Mohd Yusof 
berkata, beliau yakin setakat ini ban-
yak pelabur-pelabur luar negara ter-
masuk Jepun, China, Jerman dan 
beberapa lagi negara maju menun-
jukkan keyakinan terhadap M-WEZ 
yang akan dilancarkan Ketua Menteri 
Melaka Datuk Seri Utama Sulaiman 
Md Ali di Kuala Lumpur 8 April ini. 
         Menurut beliau, lokasi Kuala 
Lumpur dipilih sebagai pelancaran 
memandangkan kebanyakan pela-
bur selain agensi, syarikat gergasi 
dan dewan perniagaan berpusat di 
ibu negara. 
         "M-WEZ yang memerlukan 

tempoh masa pembangunan hingga 
2035, disasarkan menjana pelabu-
ran RM100 bilion dan mewujudkan 
lebih 10,000 peluang pekerjaan seh-
ingga siap pada tahun 2035. 
         "Selepas itu setiap tahun sum-
bangan disasarkan (contribution) 
daripada koridor ini adalah lima 
peratus daripada KDNK Melaka 
atau berjumlah kira-kira RM3 bilion 
ke RM4 bilion," katanya.

Sempena Majlis Pelancaran M-WEZ Pada 8 April 2021

MOHD Yusof... M-WEZ disasar  
menjana pelaburan RM100 bilion 
dan mewujudkan lebih 10,000  
peluang pekerjaan.

PROJEK pembangunan M-WEZ 
dilihat sebagai mercu tanda baharu 
ekonomi negeri ini dan bakal mem-
beri faedah lebih kepada kepesatan 
negeri rakyat Melaka amnya. 
        Bagi Pensyarah Kanan, Jaba-
tan Ekonomi dan Kewangan, Fa-
kulti Pengurusan dan Perniagaan, 
Universiti Teknologi Mara (UiTM) 
Kampus Alor Gajah, Melaka, Dr. 
Abdul Rahim Ridzuan, beliau ber-
pendapat projek besar seperti M-
WEZ ini memerlukan satu 
penyelidikan khusus dan percaya 
kerajaan negeri sudah melengkap-
kan penyelidikan tersebut secara 
terperinci. 
        "Saya melihat projek pem-
bangunan besar sebegini (M-WEZ) 
sebaiknya perlu ada kajian penye-
lidikan terlebih dahulu bagi mema-
hami corak masyarakat sekeliling. 
Bila kita ada elemen penyelidikan, 
contohnya seperti negeri Perak, ada 
pembabitan ahli akademik bagi 
membantu Kerajaan Perak mem-
buat penyelidikan terhadap sesuatu 
pembangunan besar.  
        "Bila ada penyelidikan yang 
kuat, baru ada input penting untuk 
laksana sesuatu pembangunan itu. 
Saya percaya Kerajaan Melaka me-
lakukan perkara yang sama, namun 

perlu ada pembacaan penyelidikan 
yang betul, bagi pastikan tiada lagi 
masalah projek tergendala dan 
perlu ada milestone yang jelas," kat-
anya kepada Melaka Hari Ini. 
        Katanya, kerajaan negeri juga 
perlu menitikberatkan Matlamat 
Pembangunan Lestari (SDG), yang 
mana setiap jenis pembangunan 
yang dilaksanakan haruslah seim-
bang dari segi situasi komuniti se-
tempat serta alam sekitar. 
        "Dari segi SDG, keadaan alam 
sekitar, komuniti setempat serta 
kesan kepada ekosistem, semua itu 
perlu diambil kira dan perlu ambil 
kira kos daripada kesan-kesan 
buruk dari pencemaran. 
        "Jika kita melaksanakan pem-
bangunan yang tidak seimbang dan 
menyebabkan kawasan komuniti 
itu terjejas dari segi pendapatan 
atau alam sekitar terjejas teruk, itu 
satu pembangunan tidak seimbang 
dan perlu dielakkan.  
        "Beberapa tahun sebelum ini, 
Melaka pernah diiktiraf sebagai ne-
geri yang mematuhi pembangunan 
SDG, kalau boleh elemen itu dite-
ruskan bagi memastikan pembang-
unan terus seimbang dari pelbagai 
sudut termasuk alam sekitar 
amnya," jelasnya. 

        Beliau turut menekankan kera-
jaan negeri juga perlu lebih tegas 
dengan pihak pemaju, jika mahu 
memastikan setiap projek yang ber-
langsung dalam M-WEZ dapat dis-
iapkan mengikut masa yang 
ditetapkan. 
        "Jika berlaku perjanjian antara 
kerajaan negeri dan pihak pemaju, 
Kerajaan Melaka perlu tegas den-
gan mereka (pemaju), kalau pe-
maju gagal mencapai masa yang 
ditetapkan, ganti rugi perlu dikena-
kan.  
        "Dengan adanya syarat se-
begitu, pemaju tidak boleh main-
main, mereka perlu memastikan 
milestone itu perlu dicapai.  

        "Jadi perkara ini melibatkan 
undang-undang yang jelas serta 
diperakui kedua-dua pihak, barulah 
masalah projek tergendala ini tidak 
akan berlaku. Kebijaksanaan di 
pihak undang-undang kerajaan ne-
geri amat penting bagi memper-
lihatkan situasi menang-menang," 
ujarnya. 
        Dr. Abdul Rahim percaya, ke-
rajaan negeri telah menetapkan 
perancangan strategik dalam tem-
poh beberapa tahun mendatang 
dan semestinya dalam perancangan 
itu menyasarkan kepada pertumbu-
han ekonomi serta peluang peker-
jaan. 
        "Melaka ini negeri yang kecil, 

sektor ekonomi pula banyak ber-
gantung kepada pelancongan untuk 
menjana pendapatan berbanding 
dengan yang lain-lain, sebab itu 
sektor pelancongan yang mahu di-
bangunkan menerusi M-WEZ ini, 
harus dijadikan sebagai agenda 
penting dalam proses pembang-
unan ini. 
        "Peluang pekerjaan merupa-
kan satu isu yang besar bagi masya-
rakat umum, jadi kita tidak mahu 
jumlah pengangguran itu semakin 
besar jumlahnya dan diharapkan 
semasa pembangunan ini berjalan, 
kerajaan negeri perlu pastikan ten-
aga kerja haruslah majoritinya dari-
pada warga tempatan," katanya.

Kekalkan elemen pembangunan lestari

PEMBANGUNAN lestari dilihat amat penting bagi mengimbangi keadaan komuniti setempat serta alam sekitar.

Koridor pertama di pesisir  

ZON PEMBANGUNAN EKONOMI M-WEZ

CENTRAL ECO BUSINESS PARK

DIGITAL SATELITE 
TOWNSHIP

SMART LOGISTIC 
NUCLEUS

MELAKA 
HARBOURFRONT

ZON PEMBANGUNAN 

17,500 ekar (25km)

 
Keluasan M-WEZ : 25,000 ekar (17,500 ekar : Zon Pembangunan,  
7,500 ekar : zon kawalan).

KELUASAN

Strategi mewujudkan Kawasan 
 Ekonomi Baharu

Pihak berkuasa M-WEZ (2020- 2022)  - Penguatkuasaan enakmen/  
peruntukan undang-undang. 
 
Pelan Induk M-WEZ  (2021 - 2022)  - Pewartaan Pelan Induk M-WEZ 
 
Pemasaran dan Penjenamaan (2021 - 2023)  - 80% sokongan awam  
terhadap Pelan Induk M-WEZ 
 
Infrastruktur Telekomunikasi (2021 - 2023)  
- Liputan jalur lebar 100%
- Liputan Fiber- 100km 
- Liputan 5G- 100% 
         
Hab Maritim (2021 - 2023) 
- Pembangunan pelabuhan antarabangsa 
- Marina 
- Cruise Jetty/ Deep Sea port 
- Ship - To - Ship (STS)  

Project Delivery Partner Programme (PDPP)  (2021 - 2022)   
- Sumbangan KDNK- RM2 bIlion 
 - 20,000 peluang pekerjaan 
 
Pulau Melaka sebagai zon Perdagangan Bebas (2021 - 2023)  
 - Pewartaan Pulau Melaka  sebagai Zon Perdangan Bebas 
 
Request For Proposal (RFP) (2021 - 2023)   
- 70% kawasan telah dimajukan  

Melaka Harbourfront 
- Pelabuhan - Kontena & Kargo 
- Perdagangan - Zon Perindustrian Bebas 
- Pusat Hydropiant

Smart Logistric Nucleus 
- Hab Logistrik - Rekreasi Komersial 
- Pejabat Pengurusan Kontena - Institusi dan kemudahan 
 & kargo    masyarakat

Digital Sattelite Township 
- Menara M-WEZ - Pulau Upeh (Pulau Peranginan) 
- Hotel dan Pejabat - Jeti Marina 
- Perumahan & Penginapan   

Central Eco Business Park 
- Zon Perdagangan Bebas - MWEZ Harboufront (Jeti Cruise)  
- Kompleks CIQ - Hub Membeli Belah 
- Pejabat Pengurusan Kastam - Hub Pembangunan Bercampur 
 & imegresen   
Trade Nucleus New Township 
- Hab Pembangunan Bercampur - Perkhidmatan STS  
- Aktiviti Maritim - Gudang Penyimpanan biodiesel/ 
- Pusat Pembangunan Penyelidikan   Oil Storage Farm) 
 (R&D Center) - Kontena & Kargo 

   

5 QUICK WINS

3 SYMBOLIC ACTIONS

FOKUSSempena Majlis Pelancaran M-WEZ Pada 8 April 2021

TRADE NUCLEUS NEW TOWNSHIP

5 KLUSTER PEMBANGUNAN UTAMA

ZON KAWALAN 

7,500 ekar  
(8 km)

RATA-rata rakyat di negeri ini me-
nyambut baik perancangan kerajaan 
negeri dalam mewujudkan sebuah 
koridor ekonomi baharu Melaka 
Waterfront Economic Zone (M-
WEZ) yang bakal dilancarkan secara 
rasmi 8 April depan. 
         Bagi pekerja swasta, Siti Nur-
syahidah Abu Bakar, 33, kewujudan 
M-WEZ itu disifatkan tepat pada 
masanya dalam usaha memajukan 
lagi ekonomi Melaka ke satu tahap 
yang lebih tinggi.  
         Jelasnya, jika sebelum ini Me-
laka lebih sinonim sebagai sebuah 
negeri pelancongan, namun dengan 
adanya koridor ekonomi baharu itu, 
ia dapat mengubah serta mempelba-
gaikan lagi landskap ekonomi negeri 
ini. 
         "Bagi saya memang bagus ke-
rana kedudukan negeri ini yang 
cukup strategik dikelilingi laut, selain 
turut berada di jajaran Selat Melaka, 
iaitu sebuah laluan perdagangan 
yang sibuk. 
         "Saya percaya ia bukan sahaja 

mampu merancakkan ekonomi ne-
geri, bahkan tempiasnya akan turut 
dirasai oleh rakyat apabila ia siap 
nanti," katanya. 
         Nada sama turut disuarakan go-
longan belia, Fatin Nurafiza Afendi, 
24 yang berharap pembangunan M-
WEZ dapat memberi impak negeri 
ini untuk terus berdaya saing seba-
gaimana negeri maju yang lain.  
         "Nampak sahaja negeri kita kecil 
namun dengan adanya projek mega 
itu tentu akan memberi kesan jangka 
panjang yang membangun kepada 
ekonomi rakyat. 
         "Sebagai anak muda saya harap 
projek itu dapat memberi tempias ke-
pada golongan anak muda khusus-
nya untuk mendapatkan pekerjaan, 
yang mana sekarang ini agak sukar 
berikutan pandemik COVID-19,” kat-
anya.  
         Bagaimanapun, bagi Ketua Jar-
ingan Nelayan Pantai Puteri, Azmi 
Leman, 53, walaupun  menyambut 
baik pembangunan itu, namun dia 
berharap kerajaan dapat meman-

dang secara keseluruhan impak pro-
jek berkenaan khususnya kepada go-
longan yang mencari rezeki di lautan.   
         Dia yang mewakili suara ne-
layan di negeri ini berkata, pihaknya 
sama sekali tidak menolak sebarang 
bentuk pembangunan, namun dia 
meminta agar situasi menang-men-
ang dapat dicapai menerusi projek 
berkenaan. 
         "Kami memang menyokong 
penuh pembangunan M-WEZ yang 
dapat memacu kemajuan Melaka. 
Untuk apa jua pembangunan me-
mang kita perlu berkorban.  
         "Cuma, saya minta pandanglah 
secara keseluruhan. Memang laut 
bukan tanah kami, tetapi inilah tem-
pat kami mencari rezeki sejak azali 
lagi. 
         "Kalau boleh berilah sesuatu pu-
langan juga kepada nelayan yang 
sedikit sebanyak terjejas daripada 
projek ini. Bukan kita memandang 
wang semata-mata, tetapi sekurang-
kurangnya dengan cara itu nasib ne-
layan akan terbela," katanya.  

         Dalam pada itu, seorang pe-
niaga, Hambali Mustafa, 49 pula me-
minta apa sahaja projek berskala 
besar yang dilaksanakan di negeri ini 
dapat mementingkan ketelusan dan 
memberi kesan positif kepada rakyat 
pada masa akan datang.  
         "Kita sebagai rakyat sentiasa 
memberi sokongan penuh kepada 
pembangunan negeri tetapi kalau 
boleh impak pembangunan itu jan-
ganlah terlalu memberi kelebihan ke-
pada golongan atasan sebaliknya 
mementingkan juga keperluan sege-
nap lapisan rakyat di negeri ini,” kat-
anya. 

Rakyat sambut baik kewujudan M-WEZ

M-WEZ beri impak dari sudut  
sosiologi rakyat

 
PEMBANGUNAN koridor 
ekonomi baharu yang dikenali 
sebagai Melaka Waterfront 
Economic Zone (M-WEZ) 
diyakini dapat memberi kesan 
positif dalam sudut sosiologi 
masyarakat khususnya kepada 
rakyat negeri ini. 
         Pensyarah Sosiologi dari 
Ketua Kumpulan Komunikasi 
Kesihatan Universiti Tekno-
logi Mara (UiTM) Melaka, Dr 
Abdul Rauf Ridzuan berkata, 
dengan kewujudan M-WEZ, ia 
bakal membuka lebih banyak 

peluang pekerjaan kepada 
penduduk tempatan sekali gus 
mengatasi masalah pengang-
guran dalam kalangan rakyat.  
         Apabila kadar pengang-
guran menurun, ujarnya, ia 
dapat membantu mengurang-
kan masalah sosial dan pada 
masa sama kadar jenayah juga 
akan berkurangan. 
         "Apabila jenayah menu-
run, ia akan menjadikan Me-
laka sebagai negeri yang 
selamat untuk dilawati yang 
mana orang ramai sudah tidak 
takut lagi untuk melawat Me-
laka berikutan jenayahnya 

berkurangan dan rakyatnya 
juga mempunyai peluang pe-
kerjaan yang banyak. 
         "Saya percaya, apabila 
kuasa membeli rakyat sema-
kin besar, ia juga secara tidak 
langsung membangunkan 
ekonomi Melaka dan ia me-
nunjukkan kebaikan pem-
bangunan M-WEZ ini dari 
sudut sosiologi," katanya ke-
pada Melaka Hari Ini.  
         Mengulas lanjut, beliau 
bagaimanapun meminta kera-
jaan negeri untuk menjalan-
kan kajian terperinci terlebih 
dahulu termasuklah mengam-

bil kira kehendak rakyat di ne-
geri ini sebelum melaksana- 
kan apa jua bentuk pembang-
unan baharu. 
         Jelasnya, ia kerana ke-
perluan dan kehendak setiap 
rakyat akan berbeza saban ta-
hun, justeru kajian secara ber-
terusan perlu dilakukan untuk 
mengelakkan timbulnya se-
barang masalah di kemudian 
hari. 
         "Apa jua bentuk peran-
cangan atau pembangunan 
yang hendak dijalankan me-
mang memerlukan kajian ter-
perinci. Kita tidak mahu nanti 

ada segelintir orang melabel 
kerajaan ini sebagai kerajaan 
syok sendiri jika tidak men-
gambil kira keperluan rakyat. 
         "Kajian itu juga perlu 
dibuat selalu, kerana untuk 
tahun 2021, keperluan masya-
rakat mungkin berbeza dan 
apabila lima atau enam tahun 
lagi, keperluan dan kehendak 
itu juga akan berubah lagi. 
         "Jadi, seelok-eloknya, ke-
rajaan mengambil kira apa ke-
mahuan rakyat dan menyeim- 
bangkannya dengan peran-
cangan yang akan dilakukan 
nanti," katanya lagi. 

Mohamad Fazrul Abdul Majid

kewujudan  
M-WEZ, bakal  

Faiz Hasan 
 
MASJID TANAH – Penubuhan 
Daerah Masjid Tanah sebagai satu 
lagi daerah baharu mampu menjadi 
pemangkin projek berimpak tinggi 
yang berpotensi merancakkan per-
tumbuhan ekonomi dan infrastruk-
tur dalam kawasan pinggir bandar 
di negeri ini. 
        Ketua Menteri Datuk Seri 
Utama Sulaiman Md. Ali berkata, 
cadangan pembentukan daerah ba-
haru itu jika diluluskan Jemaah 
Menteri akan mempercepatkan se-
tiap perancangan kerajaan negeri 
bagi pembangunan terancang 
dalam kawasan terbabit. 
        Katanya, pelbagai pelan per-
ancangan pembangunan termasuk 
projek berimpak tinggi sedang dan 
akan dilaksanakan dalam kawasan 
itu bagi mengangkat transformasi 
Masjid Tanah ke arah bandar yang 
pesat dalam pertumbuhan ekonomi 

dan sosial yang membawa manfaat 
buat penduduk di daerah terbabit. 
        “Kewujudan daerah Masjid 
Tanah ini ia mampu menjadi pene-
raju dan menarik pelbagai pelabu-
ran bagi membangunkan kawasan 
ini sehinggakan ada projek berim-
pak tinggi yang kini sedang dan 
akan dilaksanakan di kawasan 
Masjid Tanah. 
        “Antara pembangunan lain 
yang direncanakan adalah Koridor 
Perindustrian Pantai Barat, Pem-
bangunan Kawasan Lembah 
Linggi, Pembangunan Pelancongan 
Tanjung Tuan serta Projek Lebuh 
Raya Pesisir Pantai dalam Rancan-
gan Malaysia Kedua Belas (RMKe-
12) yang akan melalui kawasan 
Kuala Linggi – Masjid Tanah. 
        “Selain itu, Rancangan Fizikal 
Negara Ketiga (RFN3) telah men-
gangkat kawasan Kuala Linggi se-
bagai pusat katalis yang memberi 
fokus utama dalam aspek terminal 

maritim dan pusat tarikan pelan-
congan,” katanya. 
        Beliau berkata demikian pada 
sidang media selepas Majlis Per-
asmian Pejabat Operasi Masjid 
Tanah di Bangunan Tabung Haji di 
sini, pada 2 April lepas. 
        Hadir sama, Speaker Dewan 
Undangan Negeri (DUN) Datuk 
Seri Ab Rauf Yusoh, Setiausaha Ke-
rajaan Negeri, Datuk Seri Dr. 
Hasim Hasan dan Pengerusi Jawa-
tankuasa Kerja Raya, Pengangku-
tan, Kemudahan Awam dan 
Infrastruktur Datuk Roslan 
Ahmad. 
        Turut hadir Ahli Dewan Un-
dangan Negeri (ADUN) Kuala 
Linggi Datuk Wira Ar Ismail Oth-
man, ADUN Taboh Naning Datuk 
Wira Latipah Omar serta ADUN 
Tanjung Bidara Datuk Md Rawi 
Mahmud. 
        Mengulas lanjut Sulaiman ber-
kata, Pejabat Operasi Masjid Tanah 

yang dirasmikan itu penting dalam 
usaha memastikan perkhidmatan 
yang lebih baik dan efisien dapat 
disampaikan terus kepada 215,000 
penduduk daerah itu. 
        Katanya, ia sekali gus berpo-
tensi bagi menarik pelanggan dan 
menjadi medan keyakinan sektor 
pelaburan dari dalam dan luar ne-
geri untuk mengembangkan kawa-
san itu agar dimajukan dengan 
pelbagai bidang lain terutama pe-
lancongan, perindustrian, per-
tanian dan pelabuhan yang 
membawa pulangan kepada impak 
sosial. 
        “Pembentukan Daerah Masjid 
Tanah adalah untuk memastikan 
perkhidmatan kerajaan yang lebih 
cekap, mempercepat pelaksanaan 
projek yang dirancang terutama 
projek mega yang akan dibangun-
kan di kawasan ini. 
        “Malah, pembentukan ini juga 
mampu memberi fokus kepada pel-

bagai peruntukan projek kecil me-
lalui ADUN agar pembangunan 
daerah ini mampu dibangunkan 
dengan seimbang selari dengan 
pembangunan lain di negeri ini. 
        “Apa yang penting juga pen-
ubuhan daerah ini mampu meran-
cakkan pembangunan kawasan 
bersempadan antara Negeri Melaka 
dan Negeri Sembilan melalui Kuala 
Linggi dan Port Dickson,” katanya. 
        Ujar Sulaiman, setakat ini per-
sempadanan antara kawasan 
dalam daerah itu telah ditentukan 
mengikut pecahan dalam Parlimen 
Masjid Tanah bagi memudahkan 
pengurusan pentadbiran dalam 
daerah baharu tersebut. 
        “Keseluruhan kawasan ini 
merekodkan seluas 32,620 hektar 
dengan pecahan lima kawasan 
Dewan Undangan Negeri (DUN) 
iaitu Lendu, Kuala Linggi, Ayer 
Limau, Tanjung Bidara dan Taboh 
Naning,” katanya. 

Daerah Masjid Tanah  
Berpotensi pacu pertumbuhan ekonomi

Mohamad Fazrul Abdul Majid 
 
AYER KEROH – Melaka 
menyasarkan nilai pelaburan 
negeri ini meningkat RM5 bi-
lion pada tahun ini berbanding 
hampir RM2 bilion yang di-
peroleh tahun lalu. 
         Ketua Menteri Datuk Se-
ri Utama Sulaiman Md Ali ber-
kata, walaupun berdepan 
cabaran sukar sepanjang tem-
poh pandemik COVID-19, 
namun beliau percaya sasaran 
itu cukup realistik untuk dica-

pai Perbadanan Kemajuan Ne-
geri Melaka (PKNM), Lem-
baga Pembangunan Pelaburan 
Malaysia (MIDA) dan agensi-
agensi berkaitan. 
         Katanya, kemasukan pe-
labur ke negeri ini adalah 
cukup penting, bukan sahaja 
untuk menjana ekonomi ne-
geri bahkan juga membuka pe-
luang pekerjaan kepada anak 
Melaka. 
         “Nilai pelaburan sehingga 
RM5 bilion itu antara sasaran 
utama kita khususnya dalam 

bidang pembuatan. Insya-
Allah kita boleh mencapai sa-
saran itu walaupun berdepan 
tempoh yang agak sukar dari-
pada tahun lalu. 
         “Semua ini penting ke-
rana apabila pelabur masuk, 
maknanya adalah peluang-pe-
luang pekerjaan baharu serta 
ruang perniagaan yang akan 
dikecapi rakyat di negeri ini,” 
katanya. 
         Beliau berkata demikian 
dalam sidang media selepas 
merasmikan Sambutan Jubli 

Emas 50 Tahun PKNM di 
Pusat Dagangan Antara-
bangsa Melaka (MITC), di sini, 
pada 1 April lepas. 
         Hadir sama, Speaker 
Dewan Undangan Negeri 
(DUN) Datuk Seri Ab Rauf 
Yusoh, Setiausaha Kerajaan 
Negeri Datuk Seri Dr Hasim 
Hasan, Timbalan Pengerusi 
PKNM Datuk Roslan Ahmad, 
Ketua Pegawai Eksekutif 
PKNM Datuk Azmi Hussain 
dan barisan Exco Kerajaan Ne-
geri. 

         Sulaiman berkata, sejak 
50 tahun lalu PKNM memain-
kan peranan cukup pen-ting 
sebagai nadi utama mening-
katkan ekonomi negeri. 
         Dari tahun ke tahun ujar-
nya, PKNM berjaya mengubah 
landskap negeri Melaka mene-
rusi pembangunan berimpak 
tinggi, selain turut mewujud-
kan usahawan-usahawan ba-
haru di negeri. 
         Justeru, beliau berharap 
untuk tempoh 50 tahun akan 
datang, PKNM akan terus me-

macu perkembangan ekonomi 
di negeri ini seiring peredaran 
zaman, selain menjadikan Me-
laka sebagai sebuah destinasi 
pelaburan terulung di negara 
ini. 
         “Saya berharap PKNM 
menerusi Invest Melaka dapat 
mencari pelabur-pelabur ba-
haru serta pada masa sama 
mempromosikan Melaka se-
bagai sebuah destinasi pelabu-
ran yang selamat untuk 
dikunjungi di negara ini,” kata-
nya.

Melaka sasar RM5 bilion 

SULAIMAN diiringi Ab Rauf (tiga kiri), Hasim (dua kanan), Ismail (kanan), Latipah (dua kiri), Roslan (tiga kanan) dan Md Rawi (empat kiri) ketika menyempurnakan gimik perasmian Pejabat  
Operasi Masjid Tanah di Bangunan Tabung Haji, pada 2 April lepas.

Norizan Muhid 
 
TERENGGANU – Bera-
tus-ratus duit syiling lama, 
tembikar berusia 500 
tahun dipercayai diguna-
kan pada zaman Kesulta-
nan Melayu Melaka kurun 
ke-15 ditemui di Pulau Me-
laka dan Tapak Persisiran 
Tambak Kota Shahbandar 
Melaka. 
         Pada penemuan ter-
baharu itu di tapak Pulau 
Melaka, ditemui 30 kep-
ingan kayu bersaiz kecil 
dan sederhana dipercayai 
rangka dan struktur kapal 
karam. 
         Antara artifak penting 
ditemui di dalam kapal 
lama itu ialah ratusan kep-
ingan mata wang anta-

ranya dari zaman Kesulta-
nan Melaka iaitu ketika pe-
merintahan Sultan 
Mahmud Shah (1488-
1511). 
         Pengerusi Lembaga 
Pengarah Perbadanan Mu-
zium Melaka (PERZIM), 
Datuk Muhammad Jailani 
Khamis berkata, pihaknya 
percaya masih terdapat 
struktur kapal yang tertim-
bus sekitar kawasan tapak 
struktur kapal ditemui. 
         “Saya jangkakan arti-
fak yang kita temui ini 
amat bernilai dan akan 
diketahui setelah kita sel-
esai membuat kajian lanjut 
mengenainya nanti. 
         “Yang kita temui se-
karang ialah struktur 
depan kapal dan kita yakin 

akan temui lebih banyak 
artifak pada bahagian 
dalam kapal. 
         “Kerajaan negeri Me-
laka melalui PERZIM akan 
meneruskan kerja-kerja 
dan membuat kajian lanjut 
tentang pene-muan struk-
tur kapal ini. 
         “Mungkin jika men-
dapat pembiayaan atau 
ada inisiatif tajaan swasta 
kita tempatkan struktur 
kapal ini di Kompleks Mu-
zium PERZIM Samudera 
di Klebang untuk tatapan 
pelawat,” katanya. 
         Beliau berkata demi-
kian kepada Melaka Hari 
Ini (MHI) ketika melawat 
Muzium Terengganu sem-
pena lawatan kerja tiga 
hari dan pelancaran ‘travel 

bubble’ Asam di Gunung, 
Garam di Laut anjuran Ba-
hagian Promosi Pelancon-
gan negeri Melaka, 
baru-baru ini. 
         Beliau yang juga 
Pengerusi Jawatankuasa 
Pelancongan Warisan dan 
Kebudayaan negeri Melaka 
berkata, penemuan artifak 
itu kemungkinan disebab-
kan perubahan aras air dan 
kerja-kerja penambakan 
laut sekitar Pulau Melaka 
dan Kota Syahbandar sejak 
2015 sekali gus menyebab-
kan artifak berkenaan ter-
lihat di permukaan lumpur 
dan daratan. 
         Artifak lain yang di-
jumpai adalah pecahan 
dan taburan seramik se-
perti tembikar dan porselin 

dari Dinasti Ming dan 
Qing, mata wang Belanda 
jenis VOC dan mata wang 
Portugis. 
         “Manakala di Kota 
Shahbandar ditemui 27 
unit artifak berupa porselin, 
seramik, tempayan, pen-
dayung dan celadon yang 
dipercayai dari Dinasti 
Song (sekitar 960-1279),” 
katanya lagi. 
         Muhammad Jailani 
berkata, kawasan tersebut 
akan dikawal oleh pihak 
PERZIM daripada gang-
guan luar yang boleh mero-
sakkan data arkeologi 
sekitar penemuan melalui 
bantuan kawalan kesela-
matan oleh pihak berkuasa 
negeri dan Ibu Pejabat Polis 
Kontinjen Melaka. 

Liana Sahabudin 
 
SERI NEGERI - Majlis Perbandaran Hang Tuah Jaya 
(MPHTJ) telah menyiapkan hampir 50 peratus pembangunan 
pelancongan di bawah Rancangan Kawasan Khas (RKK) Zon Pe-
lancongan Ayer Keroh. 
         Yang Dipertuanya Datuk Shadan Othman berkata, ia ter-
masuk menaik taraf lampu hiasan di sepanjang kawasan Ayer 
Keroh membabitkan kos RM500,000 serta pengindahan di 
bawah jejambat Pusat Dagangan Antarabangsa Melaka (MITC). 
         “Kalau kita lihat di bawah jejambat MITC terdapat kerja-
kerja pengindahan landskap dan ia dijangka siap pada hujung 
bulan ini. 
         “Kesemua kerja menaik taraf ini adalah di bawah projek 
yang tidak berimpak tinggi yang mana tidak memerlukan kos 
banyak dan dilaksanakan sendiri oleh MPHTJ,” katanya. 
         Beliau berkata demikian kepada pemberita selepas Sesi ‘Soft 
Launch’ RKK Zon Pelancongan Ayer Keroh yang dirasmikan 
Ketua Menteri, Datuk Seri Utama Sulaiman Md Ali di sini, baru-
baru ini. 
         Hadir sama Setiausaha Kerajaan Negeri, Datuk Seri Dr 
Hasim Hasan dan Pengerusi Jawatankuasa Perumahan, Kera-
jaan Tempatan dan Alam Sekitar Negeri, Datuk Seri Abdul Gha-
faar Atan.

RKK Zon Pelancongan Ayer Keroh 
50 peratus pembangunan  
hampir siap – Shadan

Artifak zaman Kesultanan Melayu Melaka  
Beratus duit syiling lama ditemui

ANTARA duit syiling dipercayai digunakan 
pada zaman Kesultanan Melayu Melaka yang 
ditemui pengkaji sejarah.

SERI NEGERI – Pelaksa-
naan Rancangan Kawasan 
Khas (RKK) Zon Pelancon-
gan Ayer Keroh bakal mewu-
judkan sebuah pusat rekreasi 
terkemuka yang ikonik di ne-
geri ini. 
         Ketua Menteri Datuk 
Seri Utama Sulaiman Md Ali 
berkata, pembinaan kawa-
san pelancongan itu mene-
rapkan elemen botani, 
ekologi dan rekreasi ke-
luarga. 
         “Terdapat 42 cadangan 
pembangunan dimasukkan 
dan dipecahkan kepada tiga 
kategori iaitu sembilan pro-
jek berimpak tinggi, 14 pro-
jek utama dan 19 projek 
sokongan. 

         “Antaranya cadangan 
menaik taraf Dataran Seja-
rah dan cadangan menaik 
taraf Pintu Masuk Taman 
Botanikal, cadangan penca-
hayaan sekitar Ayer Keroh. 
         “Selain cadangan me-
naik taraf Zoo Melaka, ca-
dangan Hang Tuah Jaya Eco 
Bridge, cadangan menaik 
taraf Pintu Gerbang Melaka 
dan lain-lain lagi,” katanya. 
         Beliau berkata demikian 
pada sidang media selepas 
sesi 'Soft Launch' Rancangan 
Kawasan Khas (RKK) Zon 
Pelancongan Ayer Keroh di 
Seri Negeri di sini, baru-baru 
ini. 
         Hadir sama Setiausaha 
Kerajaan Negeri, Datuk Seri 

Dr Hasim Hasan; Pengerusi 
Jawatankuasa Perumahan, 
Kerajaan Tempatan dan 
Alam Sekitar Negeri, Datuk 
Seri Abdul Ghafaar Atan 
serta Yang Dipertua Majlis 
Perbandaran Hang Tuah 
jaya (MPHTJ), Datuk Sha-
dan Othman. 
         Jelasnya, sesi 'soft 
launch' itu untuk memak-
lumkan kepada masyarakat 
Melaka khususnya berke-
naan proses pameran dan 
publisiti yang berlangsung 
selama empat minggu ber-
mula 27 Mac 2021 hingga 25 
April depan. 
         Pameran dan publisiti 
ini melibatkan tiga lokasi 
iaitu di Zoo Melaka, Wisma 

Negeri dan Majlis Perban-
daran Hang Tuah Jaya 
(MPHTJ). 
         “RKK Zon Pelancongan 
Ayer Keroh terletak dalam 
Zon Pelancongan Utama 
Ayer Keroh seluas 190.62 
hektar meliputi Zoo Melaka, 
Taman Botanikal, Dataran 
Sejarah, Tasik Ayer Keroh, 
Taman Mini Malaysia & Mini 
ASEAN, Taman Buaya dan 
Wonderland Park,” katanya. 
         Untuk rekod RKK Zon 
Pelancongan Ayer Keroh 
merupakan dokumen pema-
juan yang disediakan bagi 
pelaksanaan segera dan di-
kategorikan sebagai RKK 
bagi kawasan berkeperluan 
khusus. 

Pusat rekreasi terkemuka 
ikonik diwujudkan 

SULAIMAN (tengah) diiringi Hasim (kanan) dan Ghafaar (dua kanan) ketika melihat pelan pembangunan bagi Rancangan Kawasan Khas (RKK) Zon Pelancongan Ayer Keroh selepas sesi 'Soft 
Launch' tersebut di Seri Negeri, baru-baru ini.



MELAKA HARI INI  
5 APRIL 2021 - 11 APRIL 2021 9



AYER KEROH – Yayasan Melaka menyalurkan 
sumbangan berjumlah RM1.275 juta kepada 
beberapa Kumpulan Wang Amanah Negeri Me-
laka dalam usaha membantu kerajaan negeri 
meneruskan agenda pembangunan khususnya 
dalam bidang pendidikan di negeri ini. 
         Penyerahan sumbangan tersebut telah dis-
empurnakan oleh Pengurus Besar Yayasan Me-
laka, Datuk Yusof Jantan kepada Pegawai 
Kewangan Negeri Datuk Zaidi Johari sambil dis-
aksikan Ketua Menteri Datuk Seri Utama Sulai-
man Md Ali, di Seri Negeri, baru-baru ini. 
         Yusof menyifatkan sumbangan tersebut se-
bagai satu tanggungjawab kepada rakyat negeri ini 
selaras dengan objektif penubuhan Yayasan Me-
laka sendiri iaitu untuk membantu membangun-
kan negeri ini terutamanya dalam aspek 
pendidikan anak Melaka amnya. 
         "Keuntungan yang diperoleh Yayasan Me-
laka akan disumbangkan kepada golongan sasar 
terutama kepada anak Melaka dalam bidang pen-
didikan menerusi kerajaan negeri sendiri. 
         "Dalam tempoh tiga bulan dalam tahun ini, 
Yayasan Melaka telah sumbang lebih RM1 juta 
dan akan terus menyumbang bagi capai sasaran 
keseluruhan RM5.5 juta seperti yang dipinta oleh 
kerajaan negeri," katanya kepada Melaka Hari Ini. 
         Tambahnya, Yayasan Melaka menjangkakan 
akan terima kemasukan aliran tunai kira-kira 
RM25 juta tahun ini dan jika ia berjalan dengan 
lancar, pihaknya akan menyumbang baki sum-
bangan tersebut secara konsisten. 
         Untuk rekod, sejak tahun 2000 hingga kini, 
Yayasan Melaka telah menyumbang RM62.6 juta 
bagi tujuan pendidikan di negeri ini.

Siti Salehah 
 
AYER KEROH - Semua pegawai 
polis muda perlu mempunyai tahap 
kesabaran yang tinggi selain taat setia 
kepada pemimpin ke arah menjadi-
kan pasukan polis terus berjaya di 
masa hadapan. 
        Ketua Polis Melaka, Datuk Abdul 
Majid Mohd Ali berkata, pasukan 
Polis Diraja Malaysia (PDRM) juga 
adalah pasukan keramat dan kepent-
ingan berpasukan menjadi keuta-
maan berbanding kepentingan diri 
dalam menentukan kejayaan selain 
dapat menawan hati masyarakat 
dalam menjaga ketenteraman negara. 
        Mengulas lanjut beliau berkata, 
integriti pegawai dan anggota polis 
khususnya di Ibu Pejabat Polis Kon-
tinjen (IPK) Melaka ini terkawal dan 
semakin baik ditambah dengan bimb-
ingan serta tunjuk ajar daripada pe-
gawai yang sudah lama berkhidmat. 
        “Kita mesti memberi tunjuk ajar 
dengan cara yang betul malah setiap 
kesalahan itu mesti diambil tindakan 
serta merta terutamanya membabit-
kan tatatertib berkaitan integriti. 
        “Ini kerana jika pucuk pimpinan 
membiarkan kesalahan tatatertib dan 
integriti itu berlarutan ia akan men-
jadi barah dalam pasukan malah 
menjadi tanggungjawab kepada saya 
serta pimpinan lain untuk tegas 
dalam soal integriti dan juga disiplin,” 
katanya. 
        Beliau berkata demikian di si-
dang media selepas menjadi saksi 
pada Majlis Serah Terima Tugas Tim-
balan Ketua Polis Melaka antara 
Datuk Shahrul Lalli Masduki dan Pe-
mangku Senior Asisten Komisioner 
(SAC) Razali Abu Samah, di Ibu Peja-
bat Polis Kontinjen (IPK) Bukit Be-
ruang, di sini, baru-baru ini. 
        Abdul Majid berkata, kesalahan 
integriti dan disiplin mesti diambil 
tindakan segera selain tidak boleh di-
tangguh atau dibiarkan agar ia tidak 
terus merebak dalam kalangan ang-
gota atau pegawai yang lain. 
        “Ini boleh menjadi contoh 
(apabila tindakan diambil) jika tidak 
diambil satu tindakan yang tegas 
lama kelamaan pasukan polis akan 
menjadi lemah dan kemudian men-
jadi cemuhan masyarakat. 
        “Selepas kira-kira lima bulan 
menjadi Ketua Polis Melaka saya lihat 
tahap disiplin atau integriti tidak 
membimbangkan dan berdasarkan 
statistik yang melakukan kesalahan 
tatatertib tidak kurang daripada dua 
peratus dan ia lebih kepada kesalahan 
berkaitan dalaman seperti datang 
lewat atau berambut panjang,” kata-
nya. 
        Terdahulu, Razali Timbalan 
Ketua Polis negeri berkuatkuasa 30 
Mac lepas menggantikan Shahrul 
Lalli yang kini menjadi Timbalan 
Ketua Polis Selangor dan dinaikkan 
pangkat dengan memangku jawatan 
Deputi Komisioner Polis (DCP).

Contohi pegawai  
polis berpengalaman 
– Ketua Polis

Kumpulan Wang Amanah Negeri Melaka 
Yayasan Melaka salur RM1.275 juta

Farah Suhaidah Othman 
 
SERI NEGERI – Kerajaan Me-
laka mensasarkan 80 peratus un-
dang-undang negeri yang 
disenaraikan dalam katalog perun-
dangan dipatuhi oleh semua pihak 
berkuasa negeri termasuk agensi 
kerajaan serta pihak berkuasa tem-
patan (PBT) dalam tempoh 15 
tahun akan datang.  
         Sasaran itu bagi membolehkan 
semua pihak berkaitan mencapai 
standard Amalan Baik Peraturan 
atau Good Regulatory Practice 
(GRP) sekali gus merealisasikan 
Pelan Strategik Melakaku Maju 
Jaya 2035 (PSMJ 2035).  
         Penasihat Undang-undang ne-
geri, Datuk Mohammad Abazafree 
Mohd Abbas berkata, justeru itu, 
semua ketua jabatan atau agensi ke-
rajaan negeri serta PBT perlu men-
gambil inisiatif untuk menyemak 
semula semua-undang berkaitan ja-
batan dan agensi masing-masing 
yang termaktub dalam katalog pe-
rundangan itu dari semasa ke se-
masa.  
         Katanya, menerusi rujukan 
yang dibuat dalam katalog perun-
dangan itu, setiap agensi berkaitan 

boleh mengkaji semula undang-un-
dang yang sudah lapuk kepada pin-
daan yang lebih terkini dan 
bersesuaian mengikut peredaran 
zaman.  
         "GRP merupakan satu aspek 
penting bagi merealisasikan PSMJ 
2035 di mana dalam tempoh 15 
tahun iaitu menjelang tahun 2035, 
kita sasarkan hampir 80 peratus 
undang-undang Negeri Melaka 

akan mengikut standard dan pia-
waian GRP ini,” katanya ketika di-
hubungi di sini. 
         Mengulas lanjut, bagi menca-
pai GRP itu, kerajaan negeri menye-
naraikan semua undang-undang 
kerajaan negeri bagi dijadikan ruju-
kan kepada  pihak berkuasa negeri 
mahupun PBT dan dibukukan 
dalam bentuk katalog. 
         “Peringkat seterusnya adalah 
setiap agensi dan jabatan berkaitan 
kaji semula undang-undang yang 
diguna pakai itu dan mempertim-
bangkan sama ada undang-undang 
itu boleh diteruskan atau perlukan 
penambahbaikan serta membuang 
terus undang-undang yang tidak 
relevan.  
         “Katalog ini dijadikan sumber 
rujukan supaya semua undang-un-
dang itu diperbaharui itu relevan 
untuk digunakan mengikut kese-
suaian masa,” katanya.  
         Mengulas lanjut, konsep untuk 
menghasilkan katalog perundangan 
itu dicetuskan oleh Perbadanan 
Produktiviti Negara (MPC) yang 
menjalin usaha sama bersama Unit 
Perancang Ekonomi Negeri (UPEN) 
Melaka pada 2017 untuk mengha-
silkan katalog berkenaan.  

         Bagaimanapun katanya, sejak 
beliau dilantik menjadi Penasihat 
Undang-undang negeri, pihaknya 
menawarkan usahasama baharu 
memandangkan agensi kerajaan itu 
mempunyai keutamaan lain yang 
perlu dilaksanakan. 
         “Kita sudah menyiapkan rang-
kuman undang-undang dalam ka-
talog itu pada penghujung tahun 
2019 namun pelancarannya ter-
tunda akibat Perintah Kawalan 
Pergerakan (PKP) dan secara ras-
minya dilancarkan pada 19 Mac 
lalu,” katanya.

YUSOF (kanan) menyampaikan replika cek sumbangan kepada beberapa Kumpulan Wang Amanah 
Negeri Melaka kepada Zaidi (kiri) sambil disaksikan oleh Sulaiman di Seri Negeri, baru-baru ini.

Katalog perundangan  

Rujukan Kerajaan Melaka 
capai GRP menjelang 2035

ABAZAFREE...Setiap agensi 
berkaitan boleh mengkaji 
semula undang-undang yang 
sudah lapuk kepada  
pindaan yang lebih terkini 
dan bersesuaian mengikut 
peredaran zaman. 

Katalog ini  
dijadikan sumber  
rujukan supaya 

semua  
undang-undang itu 

diperbaharui itu  
relevan untuk  

digunakan mengikut 
kesesuaian masa, 

katanya. 

“

“

Din Ahmad 
 
TANJUNG BIDARA – 
Speaker Dewan Undangan 
Negeri (DUN) Melaka, Datuk 
Seri Ab Rauf Yusoh hari ini 
mencadangkan kerajaan ne-
geri mewartakan Pantai Pa-
dang Kemunting, di sini 
sebagai kawasan santuari 
penyu bagi menggalakkan 
lebih banyak penyu karah naik 
ke pantai untuk bertelur. 
         Selain membantu menge-
lakkan haiwan marin itu 
pupus, ia turut membantu me-
majukan industri pelancongan 
di pantai berkenaan dan pantai 
berhampirannya seperti pantai 
Pengkalan Balak dan Tanjung 
Bidara. 
         Katanya, usaha menyela-
matkan penyu karah amat 
penting kerana Pantai Padang 
Kemunting dan beberapa pan-
tai lain dikenal pasti sebagai 

kawasan pendaratan penyu 
karah untuk bertelur. 
         “Kita harus mengambil 
iktibar daripada apa yang ber-
laku di Pulau Upeh dekat Kle-
bang yang sebelum ini popular 
sebagai kawasan pendaratan 
penyu karah tetapi sekarang 
semakin kurang penyu men-
darat akibat pantai mengalami 
hakisan teruk. 
         “Kita juga harus men-
gambil iktibar penyu belimb-
ing yang semakin pupus di 
negara kita,” katanya berucap 
pada program ‘Tanam Pokok, 
Selamatkan Penyu’ anjuran 
Jawatankuasa Pembangunan 
dan Penyelarasan Dewan Un-
dangan Negeri (JAPERUN) 
Tanjung Bidara di pantai itu 
baru-baru ini. 
         Hadir sama Ahli Dewan 
Undangan Negeri (ADUN) 
Tanjung Bidara, Datuk Md 
Rawi Mahmud dan Pengurus 

Pemuliharaan Penyu Karah 
Semenanjung World Wildlife 
Fund-Malaysia (WWF-Malay-
sia), Lau Min Min. 
         Ab Rauf, Md Rawi dan 
Min Min menanam beberapa 
pokok di pantai berkenaan 
bagi membantu memelihara 
pantai daripada hakisan selain 
mengurangkan kesan cahaya 
di kawasan pantai, sekali gus 
menggalakkan penyu naik ke 
darat untuk bertelur. 
         Jabatan Perikanan Me-
laka merekodkan 182 penda-
ratan penyu di negeri ini dari 
Januari hingga Mei tahun lalu 
berbanding hanya 106 dalam 
tempoh yang sama pada 2019. 
         Purata antara 400 hingga 
500 sarang penyu karah dica-
tatkan di negeri ini setahun 
dengan Pantai Padang Ke-
munting mencatatkan lebih 
100 pendaratan, iaitu yang 
tertinggi berbanding di kawa-

san lain, sekali gus menjadi-
kannya menyumbang 25 
hingga 30 peratus daripada 
keseluruhan pendaratan di ne-
geri ini. 
         Sementara itu, Min Min 
merayu sumbangan lampu 
mesra penyu kepada WWF-
Malaysia daripada syarikat 
swasta dan ahli korporat bagi 
menggantikan lampu jalan 
konvensional di Pantai Padang 
Kemunting. 
         Beliau berkata, lampu 
berkenaan membabitkan kos 
yang tinggi kerana perlu diim-
port berikutan ketiadaan syari-
kat tempatan yang 
mengeluarkannya. 
         “Lampu itu bernilai tinggi 
kerana terpaksa diimport dan 
WWF-Malaysia hanya me-
merlukan 20 batang lampu. 
         “Ia perlu dipasang di pan-
tai ini kerana lampu konven-
sional sedia ada milik Majlis 

Perbandaran Alor Gajah 
(MPAG) terlalu terang dan 

menakutkan penyu naik ke 
darat untuk bertelur,” katanya.

Jadikan Pantai Padang  
Kemunting santuari penyu

AB Rauf (kiri) menanam pokok pada program Tanam Pokok, 
Selamatkan Penyu di pantai Padang Kemunting, Masjid Tanah 
bagi membantu mengurangkan hakisan pantai dan kesan  
cahaya di kawasan pendaratan penyu karah.

KLEBANG – "Keadaan berlaku 
begitu pantas. Tiba-tiba sahaja kami 
terdengar jeritan diselangi tangisan 
wanita dan apabila tiba sahaja, saya 
lihat khemah saya habis musnah. 
          Demikian detik cemas dikongsi-
kan peniaga Uptown Jebat Street, Kle-
bang, Muhamad Syahir Abd Rahman, 
32, mengenai ribut yang memus-
nahkan enam khemah, termasuk mi-
liknya di situ, baru-baru ini. 
          Peniaga pakaian kanak-kanak 
dan dewasa itu berkata, dia tidak 
dapat berbuat apa-apa untuk menye-
lamatkan barang jualannya menye-
babkannya mengalami kerugian 
dalam anggaran RM10,000. 
          “Kebanyakan baju ini baru sahaja 
saya bawa masuk untuk dijual sem-
pena kedatangan Ramadan dan Hari 
Raya Aidilfitri nanti. Namun, keban-
yakannya habis rosak dan ada yang di-
terbangkan ribut. 
          “Walaupun kejadian berlaku 
sekejap, namun tiada siapa dapat me-
nyelamatkan barang-barang pernia-

gaan kerana mahu menyelamatkan 
diri pada waktu itu,” katanya ditemui 
Melaka Hari Ini. 
          Seorang saksi, Irwan Khamis, 37, 
berkata, kejadian ribut itu berlaku 
kira-kira 10.15 malam pada 30 Mac 
lepas dan ketika itu dia bersama bapa 
mentua sedang menjala udang di pan-
tai berkenaan. 
          Katanya, akibat ribut yang da-
tang secara tiba-tiba, mereka berge-
gas menyelamatkan diri dan ketika 
itulah dia melihat khemah dan bar-
ang-barang niaga di kawasan itu di-
terbangkan angin dan berteraburan 
di atas jalan. 
          “Tempat itu terus ‘blackout’ se-
cara tiba-tiba dan saya terdengar jeri-
tan serta melihat ada antara peniaga 
memegang khemah masing-masing 
untuk mengelakkan daripada diter-
bangkan angin. 
          “Situasi memang huru-hara 
ketika itu, namun mujurlah ia tidak 
berlarutan begitu lama,” katanya. 
          Sementara itu, Pengerusi Jawa-
tankuasa Pertanian, Penternakan 
dan Pembangunan Usahawan ne-

geri Datuk Norhizam Hassan Baktee 
ketika dihubungi berkata, pihaknya 
menerima laporan tengah malam 
30 Mac lepas dan terus menuju ke 
lokasi. 
          Jelasnya, terdapat enam khemah 
musnah dalam kejadian itu dan pihak-
nya akan segera memanjangkan per-
kara berkenaan kepada Ketua Menteri 
Datuk Seri Utama Sulaiman Md Ali 
dan Timbalan Menteri Pembangunan 
Usahawan dan Koperasi Datuk Wira 
Mas Ermieyati Samsudin untuk 
membantu peniaga yang terbabit. 
          “Kita di pihak kerajaan negeri 
akan cuba membantu peniaga terjejas 
akibat kejadian itu. Difahamkan ada 
peniaga yang mengalami kerugian ri-
buan ringgit apabila barang-barang 
jualan mereka seperti pakaian, per-
mainan kanak-kanak dan aksesori 
musnah dalam kejadian itu. 
          “Saya juga akan mengarahkan 
penganjur Uptown berkenaan agar 
segera mendirikan khemah baharu 
untuk membolehkan peniaga kembali 
berniaga,” katanya.

Khemah, baju 
raya rosak  
diterbangkan 
ribut

KEADAAN khemah peniaga Uptown Jebat Street, Klebang yang rosak 
dilanda ribut baru-baru ini.

SEORANG peniaga melihat kesan 
ribut yang merosakkan khemah 
dan barangan jualan termasuk 

baju hari raya.

Siti Salehah



MELAKA TENGAH - Majlis 
Agama Islam Melaka (MAIM) mela-
lui Bahagian Balai Islam dengan ker-
jasama Jabatan Agama Islam Melaka 
(JAIM) telah mengadakan majlis per-

nikahan saudara baru muslim di 
Kompleks Darul Huda MAIM Pan-
jang baru-baru ini. 
       Majlis berkenaan telah disertai 
seramai lima pasangan yang tediri 
daripada saudara baru muslim di 
mana ianya diadakan setiap tahun 
bagi meraikan pasangan berkenaan 

bersama keluarga mereka. 
       Penolong Setiausaha Bahagian 
Balai Islam, Mohd. Hairulamin 
Mohd. Sis berkata majlis pernikahan 
ini mampu mewujudkan suasana 
muhibbah dan semangat perpaduan 
yang harmoni serta penuh dengan ke-
damaian dan kesejahteraan di dalam 

masyarakat yang berbilang bangsa. 
       Beliau menjelaskan, majlis itu 
juga dapat memberi gambaran sebe-
nar berkaitan kebaikan konsep keke-
luargaan Islam kepada semua 
pasangan saudara baru muslim. 
       “Namun perjalanan program 
dalam tempoh Perintah Kawalan 
Pergerakan Pemulihan (PKPP) masih 
tertakluk kepada Prosuder Operasi 
Standard (SOP) yang telah ditetap-
kan oleh Majlis Keselamatan Negara 
(MKN) dan juga Kementerian Kesi-
hatan Malaysia (KKM).” tegasnya. 
       “Sebagai agensi yang mengurus 
kebajikan saudara baru muslim, 
MAIM akan sentiasa memberi pe-
luang dan ruang kepada saudara baru 
muslim ini merasai kemeriahan maj-
lis pernikahan yang bersulamkan 
adat budaya Melayu Islam yang pe-
nuh kesucian, kesopanan dan kelem-

butan serta berbudi pekerti yang 
tinggi selaras dengan kehendak sya-
rak.” beliau berkata demikian ketika 
ditemui baru-baru ini. 
       Tambahnya lagi, majlis ini juga 
sangat bersifat ekonomik dan dapat 
membantu meringankan beban tang-
gungan pasangan saudara baru mus-
lim untuk melaksanakan urusan 
perkahwinan mereka. 
       “Malah, dengan adanya majlis ini 
juga mampu merapatkan hubungan 
silaturahim dan semangat kekeluar-
gaan sesama mereka” ujarnya lagi. 
       Beliau juga menasihatkan supaya 
setiap pasangan menjaga kehar-
monian rumahtangga demi kelang-
sungan hidup di masa akan datang 
yang lebih mencabar dalam dunia 
tanpa sempadan khususnya dalam 
mempertahankan akidah dan prinsip 
Islam itu sendiri.

Rai pernikahan pasangan saudara muslim
Erwin Abu Hasan 
erwin@maim.gov.my

“Benar-benar sangat beruntung orang-orang yang membersihkan diri dengan beriman dan sentiasa berzikir menyebut nama Tuhannya serta  
mengerjakan sembahyang.” (Surah Al-A’la, ayat 14-15) 
 
“Demi sesungguhnya! Kami akan menguji kamu dengan sedikit ketakutan, kelaparan, dan kekurangan dari harta benda serta jiwa dan hasil tanaman. 
Dan berilah khabar gembira kepada orang yang sabar.” (Surah Al-Baqarah, ayat 155)

EDISI KHAS  5 APRIL 2021 - 11 APRIL 2021   /   22 SYAABAN 1442 - 28 SYAABAN 1442 

MIMBAR MAIM

TIMBALAN Pengerusi MAIM, Datuk Md Rawi Mahmud hadir menyerikan majlis dan menyampaikan cenderahati 
kepada pasangan mempelai. 

Erwin Abu Hasan 
erwin@maim.gov.my

TIMBALAN  
Pengerusi MAIM, 
Datuk Md Rawi 
Mahmud  
menyampaikan  
watikah kepada  
salah seorang  
tenaga pengajar  
pada Majlis  
Serahan Watikah  
Perlantikan Guru 
Pembimbing  
Muallaf. Seramai 37 
orang guru menerima  
watikah berkenaan 
dan ditempatkan  
di beberapa premis 
mengajar sekitar 
negeri ini.

TIMBALAN Pengerusi MAIM, Datuk Md Rawi Mahmud menyampaikan cenderahati penghargaan kepada salah seorang pegawai MAIM yang menerima Anugerah Khas Perkhidmatan MAIM 
pada Majlis Apresiasi Dan Bicara Integriti MAIM baru-baru ini. Turut hadir menceriakan majlis Setiausaha MAIM, Muhammad Ikram Ibrahim. 

SEBAHAGIAN peserta hadir dan bergambar bersama Setiausaha MAIM, Muhammad 
Ikram Ibrahim pada program Bengkel Asas Pengiraan Fidyah. Ceramah berkenaan 
telah disampaikan oleh Timbalan Mufti Negeri, Hazarudin Baharudin.

Kesan kebaikan muzakki kepada mustahik

“Alah buat apa bayar zakat kat  
pusat zakat, lebih baik aku bagi  

pada asnaf terus” 
 

“Aku tak mahu bayar zakat, duit zakat 
berjuta-juta dibahagikan pun tak tahu 

kemana?” 

“Aku dah bayar zakat lah pada bulan 
Ramadan” 

“Aku punya duit pun tak cukup, hidup 
pun susah, macam mana aku nak bayar 
       zakat?”
       
SERINGKALI kita dengar keluhan masya-
rakat seperti ini, kemungkinan adalah alasan-
alasan tidak munasabah yang diperkatakan. 
Hal ini kerana, masyarakat kita sering mencari 
seribu helah untuk mengelakkan diri daripada 
menyempurnakan kewajipan berzakat. Perlu 
diingatkan bahawa harta yang kita miliki 
bukan sepenuhnya milik kita, itu adalah milik 
Allah SWT secara mutlak. Tidakkah kita sedar 
bahawa setiap rezeki yang diperolehi perlulah 
dikongsi bersama-sama kepada golongan yang 
kurang berkemampuan. Ini bertepatan de-
ngan firman Allah SWT di dalam Surah Al-
Ma’arij, ayat 24-25: 
       Yang bermaksud : “Dan orang-
orang yang dalam hartanya tersedia baha-
gian tertentu. Bagi orang miskin yang 
meminta dan orang yang tidak mempunyai 
apa-apa yang tidak mahu meminta.”  

       Persoalannya, sejauh manakah bantuan 

zakat dapat meningkatkan kualiti kehidupan 
golongan miskin?. Nilai bantuan zakat yang 
diberikan amatlah besar dandapat memberi 
manfaat kepada asnaf untuk meneruskan 
kehidupan seisi keluarga dengan lebih baik.
       Alangkah besarnya ganjaran pahala yang 
diperolehi oleh pemberi-pemberi zakat sehing-
galah dapat memberi manfaat kepada lebih 
ramai asnaf yang layak. Golongan kaya dapat 
meringankan bebanan kos kehidupan golongan 
miskin sekaligus menghindarkan sifat tamak 
dan kedekut dikalangan orang yang berharta. 
Manakala golongan miskin pula dapat men-
jauhi sifat iri hati dan buruk sangka kepada 
orang-orang yang mempunyai harta.  
       Zakat ini memberi kesan yang amat besar 
kepada pemberi zakat (muzzaki) dan penerima 
zakat (mustahik) dimana seseorang yang me-
ngeluarkan zakat ini akan diberkati oleh Allah 
SWT. Selain diberkati kehidupannya, rezekinya 
juga akan bertambah dan berkembang. Ka-
dang-kadang ketika seseorang itu mengin-
fakkan hartanya ke jalan Allah SWT apabila 
berlakunya kesulitan kewangan tanpa di-
sangka-sangka rezeki itu datang dengan sendiri. 
Inilah yang dikatakan rezeki yang berkat dan 
bersih.
       Selain daripada itu, pemberi zakat dapat 
mewujudkan perhubungan persaudaraan se-
sama Islam tanpa mengira taraf kehidupan se-

seorang, dimana golongan kaya dapat 
membantu golongan miskin. Dengan berzakat, 
golongan kaya dapat memberi sebahagiaan 
hartanya kepada fakir dan miskin. Dengan 
zakat juga, golongan miskin dapat merasai 
nikmat kebahagiaan hidup dan merasai wu-
judnya tangan-tangan orang kaya yang per-

murah bagi meneruskan kehidupannya dengan 
lebih baik. 
       Sekiranya sistem zakat ini dapat mengagih-
kan kepada yang berhak, maka sudah tentulah 
golongan miskin memperolehi bahagiannya 
dan mereka boleh menjalankan perniagaan 
atau perusahaan untuk memajukan diri me-
reka. Seterusnya, apabila mereka berjaya dalam 
sesuatu perusahaan, maka mereka akan ter-
keluar daripada golongan asnaf, dan mereka 
akan memberi zakatnya kepada orang kurang 
berkemampuan yang lain. Itulah kitaran hidup 
manusia kadang-kadang kita mengalami ke-
susahan dan kadang-kadang juga kita me-
ngalami kesenangan. Maka beringatlah rezeki 
yang diperolehi bukanlah sepenuhnya milik kita 
tetapi milikan mutlak daripada Allah SWT. 
       Sebarang pertanyaan tentang info zakat 
bolehlah layari atau menghubungi di talian 1-
300-88-0233 di Zakat Melaka atau tinggalkan 
mesej di talian whatsapp 011-58583885 untuk 
info lebih lanjut. 

Zakat - "Bersih Jiwa Suci Harta" 

Datuk Hj. Ibrahim  
Bin Fadzil 
Ketua Pegawai Eksekutif, 
Zakat Melaka, 
Majlis Agama  
Islam Melaka.

Sebarang Pertanyaan Mengenai Zakat Sila Hubungi Di Talian :  
Ibu Pejabat, Tel : 06-2812443 / 2441 / 2442 Faks : 06-2818154   

 
 
 
 
 
 

 
Talian Zakat : 1-300-88-0233     WhatsApp     
: Info Pertanyaan Zakat –  (011-58583885) Aduan Asnaf Zakat  
– (011-58583900) Laman Web  : www.izakat.com

- Cawangan Alor Gajah, Tel : 06-5562340 
- Cawangan Masjid Tanah, Tel : 06-3845453 
- Cawangan Jasin, Tel : 06-5294635 
- Cawangan Merlimau, Tel : 06-2633148 
- Cawangan Pulau Sebang, Tel : 06-4413358 
- Cawangan Utc Melaka, Tel : 06-2831440 

Dengan berzakat, golongan kaya  
dapat memberi sebahagiaan hartanya  

kepada fakir dan miskin. Dengan zakat juga, 
golongan miskin dapat merasai nikmat  

kebahagiaan hidup dan merasai wujudnya 
tangan-tangan orang kaya yang permurah 

bagi meneruskan kehidupannya  
                          dengan lebih baik. 

“

“

Erwin Abu Hasan 
erwin@maim.gov.my

SMART A+ SOALAN LATIHAN &  
TEKNIK MENJAWAB SPM 
SUBJEK : ENGLISH

"JOM SERTAI KELAS TUISYEN 2021  
BERSAMA KIBGIM" /n "Hubungi Kami :  

011-15116270 / 019-2886270".

SPM EXAMINATION INSTRUMENT FORMAT BEGINNING 2021 
ENGLISH PAPER CEFR-ALIGNED (1119) 

•     A continuation of PT3-CEFR Aligned curriculum 2020  
•     Targeted at 4 skills mastery  
•     (R-W-L-S)  
•     Compulsory for all Form 4 students – 4 papers  
 
   What is CEFR ? 
 
CEFR stands for Common European Framework of Reference for  
Languages. The Common European Framework of Reference for  
Languages (CEFR) is an international standard for describing  
language ability. It describes language ability on a six-point scale,  
for A1 for beginners, up to C2 for those who have mastered a  
language. This makes it easy for anyone involved in language  
teaching and testing, such as teachers or learners, to see the level of 
different qualifications. It also means that employers and educational 
institutions can easily compare our qualifications to other exams in 
their country. 

English textbooks

Full Blast for Form 4 English Download for Form 5

Taken from Lembaga Peperiksaan Kementerian Pendidikan Malaysia

Reading  
and Use  
of English

Speaking Listening

Writing

Time allocation for each paper

      Each paper contributes to a 25% of the overall grade performance for SPM 2021. 
      All candidates MUST sit for the papers. 
      Marks allocation for each paper: 
      Reading and Use of English (1119/1): 40 marks 
      Writing (1119/2): 60 marks 
      Speaking (1119/3): 24 marks 
      Listening (1119/4): 30 marks 

IN the 1970s, the non-Western world complaint 
on the imbalance of information flow from West 
to East. The non-Western proponents of the 
New World Information Order claimed that 
there was inequitable distribution of communi-
cation resources; insufficient and negative re-
portage of news, and a cultural bias issued forth 
from the metropolitan West about other cul-
tures. 
        The flow of culture and knowledge, in mod-
ern history since the 15th century, has dom-
inantly been from West to East. Terms like 
‘media’ and ‘cultural imperialism’ were used to 
describe the hegemony.  
        The spice traffic though for more than two 
millennia, largely been one-way, from East to 
West.  The East would be the geography  and 
cultures outside of Europe – from Arab lands, 
to India and China, and the islands of the Malay 
Archipelago. Pepper, the king of spices, cloves, 
and nutmegs have contributed much to the 
tastes, and cultural survival of the West.  
        I remember visiting the 2007 exhibition ti-
tled “Spice Journeys: Taste and Trade in the Is-
lamic World” organized by the Islamic Arts 
Museum Malaysia (IAMM), from January to 
June.  In conjunction with the exhibition, the 
museum published a book (2006) of the same 
title written by the then curator Lucien de Guise, 
and ZahirSutarwala. 
        In their book, they described how trade in 
spices had shaped the modern world “as well as 
innumerable lives over the centuries.” Spices 
was the most tradable commodity, and this 
created maritime adventures.  From the time of 
the Greeks, to the Phoenicians, Arabs and In-
dians,  sacks of small comestibles have been 
transshipped for thousands of years. 
        Spices, like how we taste it, defy satisfacto-
rydefinition. It is generally agreed that spices 
must be organic, portable and highly valued  for 
their taste or odour.  These include aromatics, 
even when not edible. Herbs are excluded. 
Some were considered spices in the past. But we 

could not consider sugar and coffee in the same 
category nowadays.  
        Geography, certainly, is another factor. It 
depends on which part of the world we live in. 
Interestingly the book stated that “one recurring 
feature of the most desirable spices is that they 
tended to be found in places that were not only 
inaccessible to Westerners but also to traders 
who were much closer to the source of the ma-
terial.” Even Chinese, Arab and Indian mer-

chants were often confused about the goods 
they sought and sold. 
        One cannot deny the obsession with spices 
– from Alexander the Macedonian to the Por-
tuguese and the Spaniards. Spices are expres-
sions of power and divinity. 
        It was argued that the Malay-Austronesian 
peoples straddling across the Indian and Pacific 
oceans would not have done without their 
ginger. According to de Guise and Sutarwala, 
that was probably the earliest spice to be part of 
international trade.  The Malays moved from is-
land to island. Among the most precious car-
goes in their outrigger boats was ginger 
root-stock. Ginger later became the essential 
medicine in the Mediterranean world.  
        India was an essential destination for Arab 
spice merchants. The source of black pepper 
was the nearby Malabar coast.  Arab mariners 
are known to cover vast distances, even from the 
beginning of the first millennia. This was helped 
by their knowledge of the monsoon winds, the 
word for monsoon is itself derived from the Ar-
abic word mawsim, from which the Bahasa Me-
layumusim comes from. It means ‘season.’ The 
Arab’s most profitable destination was the 
tanah air in the Malay Archipelago. 
        The Archipelago is the source of the most 
expensive of all spices.  It eventually became a 
significant part of the Islamic world. The region 
was long opened to visitors from other parts of 
the known world. The knowledge of medicine 
over the centuries shows how important the use 
of spices was.  Spice ingredients became the lin-

gua franca of health and medical treatises, read 
from Western Europe to the islands of the 
Malay world. 
        The overland route was bypassed by the 
Portuguese, Spanish, Dutch and English.  Still a 
considerable portion of the spice trade was in 
Muslim hands. John Milton’s Paradise Lost 
narrated “…the isles of Ternate and Tidore, 
Whence merchants bring their spicy drugs.”  
The two islands were the only source the world 
had for clove and nutmeg.   
        The practice of eating betel leaves, with 
lime and areca nuts ranges from India, to parts 
of Arabia and east Africa.  The Malay world has 
raised this to another level.  In Malay society, 
the ceremonial exchange of betel nut and its ac-
companiments, called sireh, forms an intrinsic 
part of the culture.  This forms part of a formal 
exchange of dowry. Also a symbol for peace, and 
dialogue. 
        The book Spice Journeys: Taste and Trade 
in the Islamic World, delightfully ends with the 
essence of food in many cultures. The range of 
ingredients used is immense, bringing color, 
taste and aroma to life.  One suchMalay cuisine 
is the pajeri, quite common in Tanjong, Pulau 
Pinang served with plain white rice dish, ornasi 
tomato (tomato rice) or nasiminyak (ghee rice). 
The pajeriincorporates a wide variety of dried 
spices, combing sweetness and sourness in a 
fairly thick gravy. The main ingredient is usually 
pineapple or aubergine.  The pajeriis the fusion 
of coriander, fennel, cumin, chilli, turmeric, and 
of course, garlic, shallots and ginger.It is cele-
brating world history in a dish. 

NEXT WEEK:  
Ideas on Civilization 

Prof. Dato’ Dr. Ahmad Murad Merican is Profes-
sor of Social and Intellectual History with the In-
ternational Institute of Islamic Tho  ught and 
Civilization, International Islamic University (IS-
TACIIUM). He is a Senior Fellow with the South-
east Asia Research Centre and Hub at De La Salle 
University, Manila, the Philippines.

PROF. Dato’ Dr. Ahmad Murad Merican 

From East to West: The flow of Taste 
and Spices to Europe and the World

The Archipelago is the source of the most expensive  
of all spices.  It eventually became a significant part of  

the Islamic world. The region was long opened to visitors from 
other parts of the known world. The knowledge of medicine 

over the centuries shows how important the use of spices was.  
Spice ingredients became the lingua franca of health and 

medical treatises, read from Western Europe to the  
islands of the Malay world.

THE territory under the suzerainty of Ternate, and its nearby rival Tidore, stretched to Papua in the east and beyond Ambon in the south, an area 
known as Maluku, and the sultanates of Ternate and Tidore, were the center of the Malukan world or knowns as 'Spice Islands'.

SPICE ingredients became the lingua franca of health and medical treatises, read from  
Western Europe to the islands of the Malay world.

“ “



MELAKA HARI INI  
5 APRIL 2021 - 11 APRIL 2021

INFO KESIHATAN
22

KALI ini saya ingin berkongsi maklumat 
tentang kelenjar tiroid dan masalahnya. Di-
harapkan para pembaca mendapat sedikit 
pencerahan tentang  masalah tiroid ini. 
        Kelenjar tiroid adaah kelenjar hormone 
berbentuk rama rama yang terletak di leher 
kita. Berlainan pula dengan beguk, pem-
bengkakan kelenjar tiroid terletak di depan 
leher kita. 
        Kelenjar tiroid ini berfungsi menghasil-
kan hormone thrroxine yang berfungsi men-
jaga metabolisma badan  dan juga fungsi 
tumbesaran badan kita. Terdapat 2 jenis 
hormon tiroid iaitu thyroxine (T4) dan triio-
dothyronine (T3), masing-masing mewakili 
99.9% dan 0.1% hormon tiroid. Selepas hor-
mone ini di rembeskan ke dalam sistem 
badan, jumlah T4 yang banyak akan ditukar-
kan kepada T3, yang merupakan hormon 
yang paling aktif daripada segi biologi dalam 
memberi kesan metabolisme ke atas sel-sel 
badan. 
        Hyperthyroidism dan hypothyroidism  
adalah  dua masalah kesihatan sering dikait-
kan dengan gangguan hormon tiroid. Untuk 
pemahaman pembaca, hyperthyroidism 
atau bahasa mudahnya kelenjar terlebih 
aktif dan hypothyroidism pula adalah kelen-
jar kurang aktif. Gangguan hormone tiroid 
ini boleh memberi kesan sampingan kepada 
tumbesaran badan, fungsi harian badan dan 
adakalanya memberi kesan sampingan ke-
pada jantung, seperti seringakali jantung 
berdebar -debar. Ini disebabkan hormon ti-
roid yang berlebihan memberi kesan kepada 

fungsi jantung termasuk meningkatkan daya 
pengecutan otot dan kadar denyutan jan-
tung. 
 
Apakah gejala gejala untuk  
simptom ini? Gejala simptom  
hyperthyroidism (kelenjar aktif)  
adalah seperti berikut 
        Tangan menggeletar (tremor)  
        dan berpeluh. 
        Rasa gementar. 
        Degupan jantung yang laju. 
        Mudah berpeluh dan panas  
        walaupun di hari yang sejuk. 
        Berat badan menurun 
        Cepat marah 
 
Gejala simpotom hypothyroidism  
(kelenjar kurang aktif ) adalah  
seperti berikut 
        Letih lesu. 
        Sukar untuk menumpukan  
        perhatian dan tahap pemikiran
        yang lembab. 
        Sembelit. 
        Sentiasa berasa sejuk. 
        Pendarahan haid yang banyak  
        dan lama bagi wanita. 
 
        Diet yang sihat untuk hipertiroidisme di-
lakukan dengan memakan makanan tinggi kal-
sium (brokoli, badam, ikan, okra); makanan 
yang tinggi vitamin D (sardin, minyak ikan kod, 
salmon, tuna, dan cendawan); Makanan 
tinggi magnesium (coklat gelap, badam, ka-
cang, biji); dan makanan yang mengandungi 
selenium (cendawan, beras perang, tembi-
kai, sardin). 
         Di samping itu, kelenjar tiroid ini boleh 
mempunyai pembengkakan yang juga boleh 
menyebabkan sesuatu pesakit itu menjadi hy-
perthyroidism, hypothyroidism dan juga eu-
thyroid ( tahap hormone yang normal). Oleh 
itu jika seseoramg pesakit itu datang dengan 
ketidakstabilan hormon ini, perlu menjalani 
ultrasound tiroid. Ujian darah hormon tiroid. 
Ada dua jenis pembengkakan di kelenjar ti-
roid, iaitu Goitre (kelenjar keseluruhan mem-
besar dari biasa) dan nodul tiroid ( tumbuhan 

biji di tiroid). Adakalanya bengkak atau nodul 
in membesar sehingga menghimpit saluran 
makan oesophagus di leher, saluran pernafa-
san dan juga urat saraf yang menjaga nadi 

suara kita. Bila ini berlaku, pesakit akan merasa 
susah untuk menelan makanan yang pejal, ser-
ingkala sesak nafas dan suaranya akan berasa 
serak atau kasar..Ada juga barah tiroid boleh 
timbul dari nodul-nodul ini. Barah tiroid adalah 
lebih banyak berlaku di kalangan wanita de-
wasa jika dibandingkan dengan lelaki ataupun 
remaja. Terdapat beberapa jenis barah tiroid 
dan ia bergantung kepada jenis sel barah itu be-
rasal. 
         Apakah rawatan yang sebaiknya untuk 
masalah tiroid ini? Masalah tiroid ini boleh di 
rawat secara ubatan ataupun pembedahan. 
Bagi masalah hypothyroidism dan hyperthy-
roidism, ubatan untuk meningkatkan hormon 

tiroid dan juga mengurangkan rembasan hor-
mon tiroid(anti-thyroid) akan di berikan. Ra-
watan secara pembedahan adalah perlu bagi 
masalah tiroid yang terdapat kemungki-

nan besar menjadi barah tiroid.  Pembedahan 
juga boleh dijadikan sebagai rawatan jika goiter 
terlalu besar hingga menyebabkan gejala se-
perti kesukaran bernafas atau kesukaran untuk 
menelan.Pembedahan juga di lakukan untuk 
kes nodul tiroid yang menghasilkan hormon ti-
roid berlebihan yang tidak dapat dikawal den-
gan ubat-ubatan. 
         Sekiranya anda perlu mengetahui lebih 
lanjut bertentangan masalah dan rawatan ti-
roid ini, anda boleh berhubung dengan saya, 
Dr Shankar Gunarasa, Pakar Bedah 
Umum, Laparoskopi dan Kolorektal di 
Pantai Hospital Ayer Keroh Melaka di 
talian 06 2319999 Samb; 2131.

DR. Shankar Gunarasa

Tiroid: Apa yang  perlu anda tahu?

NODUL tiroid yang memerlukan pembedahan

Jenis jenis barah tiroid



AYER LIMAU - Walaupun per-
nah menikmati keindahan meme-
tik anggur di Melbourne, Australia 
selama setahun, ia tidak seindah 
memetik cili besar di kebun sendiri. 
         Usahawan tani, Ady Irwan 
Samsuddin, 36, menjelaskan beliau 
pernah berkhidmat di ladang ang-
gur itu selama setahun sebelum 
kembali ke tanah air pada Septem-
ber tahun lalu tetapi ia tidak sein-
dah memetik cili merah dan hijau 
di kebunnya di Kampung Paya 
Lebar, Lubok Cina di sini. 
         Katanya, lebih ceria dan ber-
baloi memetik cili besar di kebun 
sendiri berbanding memetik ang-
gur di Melbourne. 
         Meskipun terpaksa bermandi 
peluh di bawah terik cahaya mata-
hari ketika memetik cili di kebun 
sendiri berbanding suasana agak 
dingin ketika memetik anggur di la-
dang milik rakyat Australia, Ady 
Irwan lebih gembira memetik cili 
hasil titik peluh sendiri. 
         Usahawan tani itu amat gem-
bira memetik cili merah dan hijau 
bagi kali kedua di kebunnya seluas 
0.1 hektar hari ini selepas menuai-
nya buat kali pertama pada 25 Mac 
lalu. 
         Cili itu mula ditanam dalam 
1,800 poli beg pada Januari lalu 
dengan menggunakan teknik ferti-
gasi di atas para besi 'T Section' 
yang amat jarang digunakan usaha-
wan tani lain berikutan kosnya yang 
tinggi berbanding teknik fertigasi 
konvensional di atas tanah. 
         "Selepas 70 hari, iaitu tempoh 
yang disyorkan oleh pegawai Jaba-
tan Pertanian sebagai yang paling 
sesuai untuk memetik cili, saya 
mula memetik pada Khamis lalu 
dan memperoleh 90 kilogram (kg). 
         "Alhamdulillah, saya memper-
oleh 125 kg dan memasarkannya 
kepada peniaga di Pasar Masjid 
Tanah dan kedai runcit pada harga 

antara RM8 hingga RM9.50 bagi 
cili merah dan antara RM7 hingga 
RM8 cili hijau," katanya. 
         Ady Irwan ditemani isteri, 
Norhidayah Naim, 33, anak 
mereka, Humaira Batrisya, 10, dan 
anak saudara, Anis Mariam Mohd 
Sidek, 11, serta ibu saudara, Norli-
dah Hamdan, 53, memulakan kerja 
pada jam 9 pagi dan berakhir tiga 
jam kemudian. 
         "Walaupun bagi setiap kotak 
anggur saya dibayar 8 Australian 
Dollar atau AU$8, ia tidak seronok 
seperti keseronokan yang saya nik-

mati sekarang kerana keringat saya 
tumpah di sini atas usaha saya sen-
diri sedangkan peluh yang memba-
sahi tubuh di negara orang 
hanyalah sekadar makan gaji," kat-
anya. 
         Beliau mencuba nasib di Aus-
tralia kerana mengikuti adik ipar-
nya yang sudah lama bekerja di 
negara berkenaan hingga membo-
lehkannya memperoleh 'Perma-
nent Visa Protection Australia.'   
         "Hujan emas di negeri orang, 
hujan batu di negeri sendiri dan se-
baik kembali ke tanah air, saya dan 
isteri merancang mengusahakan 
cili besar kerana prospek pasaran 
yang amat luas," katanya. 
         Mereka nekad melabur tidak 
kurang RM40,000 untuk mereal-
isasikan impian menjadi usahawan 
tani berjaya dalam penghasilan cili 
besar. 
         Ady Irwan dan isteri memajak 
tanah kakak Norhidayah untuk 
memulakan pembinaan para diper-
buat daripada besi 'T Section' set-
inggi satu meter bagi mengelakkan 
serangan babi hutan atau serangga 
dalam tanah. 
         Sistem pengepaman air dari 
tangki ke poli beg yang mengikut 
waktu ditetapkan, mampu memas-
tikan sabut dalam poli beg sentiasa 
basah, sekali gus membolehkan 
benih tanaman itu membesar. 
         Katanya, kaedah penanaman 
di atas para dipilih kerana ia memu-
dahkan usaha memetik cili, selain 
penjagaan yang lebih mudah ber-
banding kaedah konvensional.

Puas hati petik cili 
di kebun sendiri

MUHAMMAD Farid (tengah) bersama pekerja Meat Cartel American BBQ  
Melaka.

 
 
DUYONG - Terkenal dengan negeri 
pelancongan, sudah pasti ia menjadi 
pilihan Meat Cartel American BBQ 
bagi pembukaan cawangan yang ke-
18 di Melaka. 
         Pemilik bersama Meat Cartel 
American BBQ Melaka, Muhammad 
Farid Madzlan berkata, menyajikan 
menu ala-Barat sudah tentu ia 
mampu menarik pelancong bertan-
dang ke restoran itu. 
         “Kita pilih lokasi di Duyong 
sebab sini banyak tinggalan sejarah 
seperti Perigi Hang Tuah dan kawa-
san penempatan orang Melayu. 
         “Malah Duyong menjadi peng-
hubung dengan kawasan Kandang, 
Ayer Molek, Bukit Katil dan Bukit 
Baru. 
         “Empat kawasan ini boleh 
mencecah kira-kira 30,000 penduduk 
dan saya percaya 10 peratus daripada 
mereka akan datang ke restoran ini,” 
katanya kepada MHI sempena pem-
bukaan Meat Cartel American BBQ 
Melaka, baru-baru ini. 

         Jelasnya, dengan adanya resto-
ran itu, secara tidak langsung dapat 
membantu sektor pelancongan di 
Melaka. 
         “Untuk permulaan kita buka 
tingkat bawah dahulu untuk pelang-
gan, jika sambutan menggalakkan 
baru kita buka sebelah atas pula untuk 
pelanggan. 
         “Pelbagai menu menarik disedia-
kan termasuklah pakej untuk ke-
luarga, ‘platter’, menu sampingan dan 
terbaru menu burger,” katanya. 
         Katanya, bagaimanapun bagi 
pembukaan awal restoran itu pihak-
nya hanya menyasarkan kira-kira 500 
pelanggan yang bakal berkunjung ke 
restoran itu pada hujung minggu. 
         “Kalau hujung minggu ada sasa-
ran permulaan mengikut kapasiti 
kedai dalam 40 orang pada satu masa, 
mungkin kalau hujung minggu boleh 
sampai 500 pelanggan,” katanya 
Meat Cartel mula beroperasi sejak 
2018. 
         Hadir sama, Pemilik Meat Cartel 
American BBQ Melaka, Ismail Abdul-
lah.

Melaka jadi pilihan  
Meat Cartel American BBQ

EL-Camino salah satu menu yang menjadi kesukaan pelanggan.

Liana Sahabudin

NORLIDAH menuang cili merah yang dipetik di kebun Ady Irwan.

ADY Irwan memetik cili besar di kebunnya seluas 0.1 hektar  
di Kampung Paya Lebar, Masjid Tanah. 

TIADA yang lama, tiada yang baharu…be-
gitulah boleh diumpamakan dengan seni dan 
budaya di negara ini. 
         Tidak terkecuali dondang sayang serta 
nazam walaupun ia wujud pada zaman Kesul-
tanan Melayu Melaka sekitar abad ke-15, 
nyanyian serta dendangannya terus menda-
pat tempat di hati peminat seni tanah air. 
         Berkongsi mengenai asal usul dondang 
sayang, perkataan dondang bermakna nyan-
yian, manakala dondang sayang bermaksud 
nyanyian mengulit kasih. 
        Namun lain pula nazam, ianya lebih ke-
pada satu dendangan melahirkan kebesaran 
kepada Allah SWT dengan alunan suara 
tanpa muzik. 
         Pengurus Institut Warisan Melaka 
(INSWA) Nurman Mohd Baroldin berkata, me-
nyentuh tentang seni dondang sayang dan 
nazam, kedua-duanya jelas sehingga kini masih 
wujud dan diamalkan walaupun tidak semua. 
         "Nazam lebih kepada satu dendangan 
melahirkan kebesaran kepada Allah tetapi 
melalui dendangan atau alunan suara, ia tidak 
melibatkan muzik, malah liriknya memuji 
kebesaran Allah, sifat rasul dan sifat 20. 
         "Nazam mengikut kepada kreativiti in-
dividu atau kumpulan itu, ia mempunyai 
tempo dan irama cuma perlu ditambahbaik 
dan dimelodikan," katanya kepada MHI. 

INSWA FOKUS KEMBALIKAN SENI WARISAN 
         Menurut Nurman, bagi memastikan 
kedua-dua seni itu diteruskan, pihaknya men-
gambil insiatif menjalinkan kerjasama dengan 
beberapa sekolah terpilih di negeri ini. 
         "Fokus kita ialah nazam dan dondang 
sayang, memang kita ada buat di sekolah 
menerusi program sekolah angkat bersama 
sekolah-sekolah terpilih. 
         "Pihak sekolah perlu sediakan pelajar 
dan kita akan datang ke sekolah untuk beri-
kan latihan muzik, latihan berpantun, latihan 

vokal serta tarian. 
         "Tahun lalu sebanyak 13 buah sekolah 
rendah dan menengah dipilih menyertai ak-
tiviti seni dan warisan ini, mereka yang ber-
bakat kita akan gilap untuk jadikan sebagai 
pelapis seni di masa akan datang," katanya. 
 
TERIMA PENYERTAAN MEMBERANGSANGKAN 
         Jelas Nurman, pihaknya menerima 
lebih 20 permintaan daripada pihak seko-
lah, namun hanya 13 sekolah dipilih untuk 
menyertai program angkat bersama 

INSWA. 
         "Penglibatan se-
kolah sebenarnya 
ikutkan 13 buah se-
kolah, tetapi yang 
minta lebih 20 seko-
lah, kita hanya ikut 
kemampuan bergan-
tung kepada kakitan-
gan yang ada. 
         "Untuk tahun 
2021 kita belum ten-
tukan lagi sebab nak 
tunggu wabak pan-
demik COVID-19 reda dan sekolah semua kem-
bali beroperasi baru kita jalankan program 
semula. 
         "Biasanya aktiviti dondang sayang dan 
nazam ini kita buat waktu petang iaitu jam 
2.30 dan sekurang-kurangnya ada 10 hingga 
15 pelajar dalam satu kelas," katanya lagi. 
         Katanya, INSWA bagaimapun terus me-
laksanakan program-programs seni dan wari-
san walaupun dalam tempoh Perintah 
Kawalan Pergerakan (PKP). 
         "Kita ada anjur program-program atas 
talian tetapi kita kena faham ada tarian atau 
kaedah yang sukar dilakukan menerusi talian. 
         "Bagaimanapun, kita tetap buat atas ta-
lian supaya orang tidak lupa dan semangat 
terhadap seni dan warisan ini tidak mati dan 
terus dikekalkan," katanya. DONDANG sayang masih dikekalkan sehingga hari ini.

Dondang sayang, nazam  
'tak lapuk dek zaman'

NURMAN

Liana Sahabudin

Fokus kita ialah nazam dan  
dondang sayang, memang kita 
ada buat di sekolah menerusi  

program sekolah angkat bersama 
sekolah-sekolah terpilih



MELAKA HARI INI  
5 APRIL 2021 - 11 APRIL 2021 27



MELAKA HARI INI  
5 APRIL 2021 - 11 APRIL 202128



MELAKA HARI INI  
5 APRIL 2021 - 11 APRIL 2021 29



MELAKA HARI INI  
5 APRIL 2021 - 11 APRIL 202130



MELAKA HARI INI  
5 APRIL 2021 - 11 APRIL 2021

SUKAN
31

MOHD Yusoff (dua kiri) pada majlis menandatangani perjanjian kerjasama dengan Casio Malaysia di Wisma FAM,  
Kelana Jaya, baru-baru ini. FOTO FB Football Association of Malaysia

BAGI memberi lebih masa kepada 
skuad kebangsaan dari segi persiapan 
menghadapi Emiriah Arab Bersatu 
(UAE) selepas sambutan Aidilfitri, 
skuad Harimau Malaya mengharapkan 
'ihsan' daripada Liga Bolasepak Malay-
sia (MFL) supaya meminda jadual aksi 
Liga Malaysia (Liga M), menurut lapo-
ran Berita Harian baru-baru ini. 
         Rentetan itu, Timbalan Presiden 
Persatuan Bolasepak Malaysia (FAM), 
Datuk Wira Mohd Yusoff Mahadi menge-
sahkan pihaknya sudah mengemukakan 
cadangan untuk membuat sedikit pengu-
bahsuaian pada jadual perlawanan di 
minggu terakhir bulan Mei nanti.  
         Yusoff yang juga pengurus pasu-
kan kebangsaan melihat pindaan untuk 
perlawanan terbabit akan membantu 
skuad Harimau Malaya memberi tum-
puan sepenuhnya sekali gus bersedia 
mengharungi misi penting kelayakan 
Piala Dunia 2022/ Piala Asia 2023 ber-
depan UAE pada 3 Jun, diikuti Viet-
nam (11 Jun) dan Thailand (15 Jun). 

         "Permintaan ini da-tang 
daripada pemain sendiri 
untuk mendapat lebih 
masa buat mereka 
menjalani latihan dan 
perlawanan persaha-
batan. Kita cuba 
untuk tunaikan per-
mintaan itu dan ada-
kan perbincangan 
dengan MFL. 
         "Kita sudah lanjut-
kan permohonan ini dan 
kalau satu perlawanan selepas 
Aidilfitri itu boleh ditangguhkan, sudah 
pasti ini akan memberi lebih masa ke-
pada skuad kebangsaan melakukan 
persiapan. 
         "Kita pun boleh terus memanggil 
pemain untuk kem latihan pusat. Jus-
teru, saya mengharapkan MFL dapat 
mempertimbangkan permintaan kita 
ini secara teliti," katanya selepas majlis 
menandatangani perjanjian penajaan 
bersama Casio Malaysia di Wisma 

FAM, Kelana Jaya, baru-
baru ini. 

   Dalam masa sama, 
Yusoff turut menge-
sah-kan pihaknya 
sedang meneliti pa-
sukan yang terbaik 
antara Jordan, Aus-
tralia atau Bahrain 

sebagai perlawanan 
pemanas badan bagi 

menguji kemampuan 
skuad kebangsaan sebe-

lum berentap di UAE. 
     "Memang ada perancangan untuk 

melangsungkan aksi persahabatan 
sebelum kita hadapi perlawanan sebe-
nar. Tiga negara itu berminat untuk 
bermain dengan kita tetapi kita akan 
bincang dengan lebih lanjut bersama 
jawatankuasa pasukan kebangsaan. 
         "Akan ada kekangan masa tetapi 
saya berharap kita dapat melangsung-
kan sekurang-kurangnya dua perlawa-
nan persahabatan," katanya.

Cadang pinda aksi Liga M,  
bantu Harimau Malaya

SUSULAN permulaan buruk dalam 
kempen Liga Premier, PDRM FC baru-baru 
ini melantik bekas pemain kebangsaan Wan 
Rohaimi Wan Ismail, sebagai ketua jurulatih 
baharu skuad ‘Sang Saka Biru’ mengganti-
kan Mat Zan Mat Aris. 
        Menurut kenyataan PDRM FC, pen-
galaman selama 10 tahun sebagai jurulatih 
pembangunan dalam Program Pembang-
unan Bolasepak Negara (NFDP) dan skuad 

Piala Presiden Pulau Pinang, diharap dapat 
membantu memulihkan prestasi pasukan 
bagi mencabar kejuaraan Liga Premier. 
        “Selama saya berada dalam bidang ke-
jurulatihan selama 10 tahun, saya yakin 
dengan kebolehan diri sendiri untuk mem-
bina pemain, daripada biasa-biasa kepada 
luar biasa dan juga pasukan biasa-biasa ke-
pada luar biasa,” katanya dalam kenyataan 
itu. 

        Menyedari kedudukan PDRM FC tidak 
begitu baik selepas lima perlawanan Liga 
Premier, Wan Rohaimi yang juga bekas pe-
main Kelantan, Pahang, Terengganu, Selan-
gor dan Johor FC mengakui berdepan tugas 
berat, namun mengujakan dalam usaha 
membawa perubahan kepada pasukan. 
        “Banyak kerja perlu saya buat iaitu 
memperbetulkan pasukan dari titik A hingga 
Z, serta menukar cara pemikiran pemain. 

Insya-Allah, di penghujung tahun dengan 
sokongan padu pengurusan kita boleh ten-
gok di mana pasukan PDRM FC akan be-
rada,” tambah Wan Rohaimi. 
        PDRM FC hanya melakar satu kemen-
angan dan kalah empat perlawanan, ketika 
di bawah bimbingan Mat Zan sekali gus 
menduduki tempat kesembilan dengan ber-
kongsi tiga mata bersama Perak FC 2 yang 
berada di zon penyingkiran.- BERNAMA

PDRM FC: Wan Rohaimi ganti Mat Zan 

MENTERI Belia dan Sukan Datuk Seri Reezal Merican Naina 
Merican berharap agar lebih banyak kejayaan manis mampu di-
lakar atlet negara sepanjang tahun ini khususnya menjelang te-
masya Sukan Olimpik Tokyo, Julai depan. 
        Ia susulan kejayaan atlet negara di pentas antarabangsa 
terutama dari sukan badminton dan berbasikal sejak minggu 
lepas. 
        “Tahniah kepada atlet dan pasukan. Kejayaan ini adalah 
hasil kerja keras semua yang terlibat termasuklah jurulatih, 
pengurusan, persatuan sukan kebangsaan, pasukan MSN 
(Majlis Sukan Negara) dan ISN (Institut Sukan Negara) serta 
mereka yang bekerja di belakang tabir. 
        “Saya sentiasa percaya bahawa sukan adalah medan keber-
samaan kita. The moment of unity (detik perpaduan). Saya juga 
percaya akan kebolehan dan kemampuan atlet kita. 
        “Semangat enggan mengalah dan semangat untuk negara 
menjadi azimat kemaraan mereka untuk mencipta kejayaan 
demi kejayaan,” katanya menerusi hantaran di laman Facebook, 
Instagram dan Twitter baru-baru ini. 
        Baru-baru ini, pemain perseorangan lelaki utama Lee Zii 
Jia menghadiahkan khabar gembira buat arena sukan negara 
selepas menewaskan pemain nombor dua dunia Viktor Axelsen 
dari Denmark, untuk muncul juara All England 2021, diikuti 
prestasi memberangsangkan gandingan wanita Pearly Tan-M 
Thinaah serta beregu campuran Chan Peng Soon-Goh Liu Ying. 
        “Kita juga menerima berita kejayaan Muhammad Shah Fir-
daus Sahrom dan Mohd Azizulhasni Awang di Kejohanan Ber-
basikal Trek Kebangsaan Australia 2021 di Brisbane bagi acara 
keirin dan pecut. 
        “Begitu juga Badminton Terbuka Poland 2021. Pemain 
muda Malaysia merangkul gelaran juara dalam tiga kategori 
(perseorangan lelaki, beregu lelaki dan beregu campuran). 
        “Tahniah Ng Tze Yong, Man Wei Chong, Tee Kai Win, 
Chang Yee Jun, Chia Wie Jie, Choong Hon Jian dan Toh Ee 
Wei,” katanya. 
        Kem berbasikal trek negara yang berpangkalan di Mel-
bourne, Australia menghadiahkan masing-masing satu pingat 
emas dan gangsa serta dua perak pada Kejohanan Berbasikal 
Trek Kebangsaan Australia 2021 menerusi Muhammad Shah 
Firdaus Sahrom dan Mohd Azizulhasni Awang. 
        Muhammad Shah Firdaus dan Mohd Azizulhasni masing-
masing menyumbang pingat emas dan perak acara keirin dalam 
penamat satu dua, manakala dalam acara pecut pula dua pe-
lumba itu menyumbang perak (Mohd Azizulhasni) dan gangsa 
(Muhammad Shah Firdaus) di Velodrom Anna Meares di Bris-
bane, Australia. 
        Pemain badminton remaja negara pula menggondol tiga 
gelaran Terbuka Poland menerusi Tze Yong (perseorangan le-
laki) yang mengejutkan pilihan kedua Pablo Abian dari Sep-
anyol, diikuti gandingan Choong Hon Jian-Toh Ee Wei (beregu 
campuran) menewaskan Nicolas A Mueller-Ronjan Stern dari 
Switzerland. 
        Beregu lelaki Man Wei Chong-Tee Kai Wun pula menun-
dukkan rakan senegara Chang Yee Jun-Chia Wei Jie untuk 
menjuarai kategori berkenaan.- BERNAMA

negara membuahkan 
hasil

Tiga  

pasukan  

PERSATUAN Bolasepak Melaka 
United (MUSA) memberi bayangan 
sudah bersedia untuk menjadi antara 
‘pengeluar’ bakat bola sepak di ne-
gara ini dalam tempoh 10 tahun lagi. 
        Naib Presidennya Noor Azman 
Rahman berkata, bagi merealisasikan 
hasrat itu langkah pertama dilakukan 
dengan mengadakan Bengkel Hala 
Tuju Pembangunan Bola Sepak Me-
laka (M:10) di Hotel Hatten, baru-
baru ini. 
        Katanya, menerusi bengkel itu 
tiga kerangka pembangunan bola 

sepak diperkenalkan dan bakal diberi 
penekanan iaitu pembangunan bola 
sepak belia, pembangunan bola se-
pak akar umbi serta pembangunan 
jurulatih. 
        “Seperti contoh, pembangunan 
jurulatih adalah saranan Presiden 
MUSA, Datuk Seri Utama Sulaiman 
Md Ali yang mahu Melaka melahir-
kan lebih ramai bakat muda jurulatih 
bertauliah. 
        “Jadi kita menyahut saranan itu 
dengan mengadakan pelbagai kursus 
akar umbi serta kursus-kursus bagi 

mendapatkan lesen kejurulatihan di 
pelbagai peringkat ketika ini. 
        “Untuk pembangunan bola 
sepak belia dan tunas pula kita akan 
bekerjasama dengan pelbagai pihak 
untuk menganjurkan lebih pertand-
ingan daripada bawah 18 tahun, 16 
tahun, 14 tahun serta 12 tahun,” kat-
anya dalam sidang media pelancaran 
Bengkel Hala Tuju Pembangunan 
Bola Sepak Melaka (M:10) yang turut 
dihadiri Pengarah Teknikal Per-
satuan Bola Sepak Malaysia Datuk 
Ong Kim Swee. 
        Noor Azman yang juga Penge-
rusi Jawatankuasa Teknikal dan 
Pembangunan Belia MUSA berkata, 
pihaknya juga mengalu-alukan se-
barang kerjasama dengan pihak 
swasta serta agensi berkaitan kera-
jaan (GLC) bagi menjayakan M:10 
yang sedang dirangka itu. 
        “Kekangan kita ketika ini ialah 
dari segi tajaan. Justeru, kita me-
nyeru pihak swasta dan GLC untuk 
menggembeleng tenaga bersama 
pihak MUSA untuk membangunkan 
industri bola sepak di negeri ini. 
        “Mudah-mudahan dengan kerja-
sama yang diberi kita dapat mening-
katkan fasiliti bola sepak di negeri ini 
sebagai platform untuk kita merenca-
nakan perancangan 10 tahun ini,” kata-
nya lagi.

KERJA KERAS ATLET NEGARA 
MEMBUAHKAN HASIL

BAGI memberi lebih masa kepada skuad kebangsaan 
dari segi persiapan menghadapi Emiriah Arab Bersatu 
(UAE) selepas sambutan Aidilfitri, skuad Harimau Malaya 
mengharapkan 'ihsan' daripada Liga Bolasepak Malaysia 
(MFL) supaya meminda jadual aksi Liga Malaysia (Liga 
M), menurut laporan Berita Harian baru-baru ini.

PENGURUS PASUKAN  
DIGANTUNG  
LIMA TAHUN

PEMBANGUNAN bola sepak belia, pembangunan bola sepak akar umbi antara yang akan difokuskan MUSA. FOTO FB MUSA

